
БУЮК ҒАЛАБА ВА 
НЮРНБЕРГ САБОҚЛАРИ

БУНЁДКОРЛИК ЛОЙИҲАЛАРИ 
ТАҚДИМОТ ҚИЛИНДИ

20 ноябрь — БМТнинг  
Бола ҳуқуқлари тўғрисидаги 

конвенцияси қабул қилинган кун

Бола ҳуқуқлари бўйича халқаро конвен-
ция яратиш ғояси 1959 йил Бола ҳуқуқ-
лари ҳақидаги декларация қабул қилин-
гандан сўнг пайдо бўлганди. Бироқ уни 
тайёрлаш жараёни кўп вақтни талаб қил-
ди. 1978 йили ниҳоят лойиҳа тайёр бўл-
гач, Польша ҳукумати уни БМТнинг инсон 
ҳуқуқлари бўйича комиссиясига ўрганиб 
чиқиш учун тавсия қилди. Комиссия 1979 
йил — Халқаро болалар йилида жаҳон-
нинг турли мамлакатлари ҳукуматлари то-
монидан тавсия қилинган фикрлар бўйича 
фаолият кўрсатувчи мувофиқлаштирув-
чи ишчи гуруҳ тузди. Ишчи гуруҳ 10 йил 
давомида изчиллик билан музокаралар 
олиб борди. 

1989 йил 20 ноябрда БМТ Бош Ассамб-
леясининг 44/25-резолюцияси билан қабул 
қилинган, 1990 йил 2 сентябрдан кучга кир-
ган Бола ҳуқуқлари тўғрисидаги конвен-
ция шартнома кучига эга бўлган халқаро 
ҳуқуқий ҳужжат саналади. Конвенциянинг 

принциплари болага нисбатан ҳар қандай 
камситишларнинг олдини олиш билан бир-
га, ҳамма ҳуқуқлар ҳеч қандай истисносиз 
ҳамма болаларга нисбатан қўлланилади. 
Давлатнинг вазифаси болани камситиш-
нинг барча шаклларидан ҳимоялаш ва ҳу-
қуқларини таъминлаш учун зарур чоралар-
ни кўришдан иборатдир.

Конвенция кучга кирган санадан эътибо-
ран, бола ҳуқуқлари дунёнинг қайси минтақа-
сида бузилмасин, уни ҳимоя қилиш бораси-
да халқаро имконият вужудга келди. У бола 
ҳуқуқларини ҳимоя қилишнинг кафолатлари 
мустаҳкамланган биринчи халқаро ҳуқуқий 
ҳужжат ҳисобланади.

Бугунги кунда юртимизда болаларни иж-
тимоий, иқтисодий, ҳуқуқий, маънавий жиҳат-
дан ҳимоя қилиш бўйича жуда кўплаб ишлар 
амалга оширилмоқда. 

БИОТЕХНОЛОГИК ЎСИМЛИК НАВЛАРИ

БОЛА ²У¯У¯ЛАРИ ²ИМОЯСИ — 

ТАДБИРКОРЛИК ВА БИЗНЕС АКАДЕМИЯСИ 

халқ саломатлиги ва иқтисодий барқарорлик кафолати

давлат сиёсатининг устувор 
йўналишларидан бири

Бола ҳуқуқлари тўғрисидаги конвенция инсон ҳуқуқлари тарихидаги 
энг муҳим ҳужжатлардан биридир. Бугун болаларни ҳимоя қилиш 
ва уларнинг ҳуқуқлари тўлиқ амалга оширилишини таъминлаш 
мамлакатлар ҳукуматларининг мажбуриятларига айланди. Бола 
ҳуқуқлари тўғрисидаги конвенция бунга тўлиқ асос бўла олади.

Бу борадаги самарадорликни янада оши-
риш, мазкур йўналишда экспортчи корхона ва 
тадбиркорларга кўмак бериш, уларнинг хал-
қаро майдонга тўғридан-тўғри чиқишига кенг 
йўл очиш мақсадида Ўзбекистон Экспортчи-
лари уюшмаси ташаббуси билан Фарғона 
шаҳрида илк Тадбиркорлик ва бизнес акаде-
мияси ташкил этилди. “Тадбиркорлар уйи”да 
иш бошлаган Академиянинг тантанали очи-
лиш маросимида иштирок этган меҳмонлар 
ушбу замонавий маскан ёш ишбилармон-
ларга экспорт борасида зарур илм бериш, 
рақамли иқтисодиётнинг мазмун-моҳиятини 
ўргатиш ҳамда ўзбек маҳсулотларини жаҳон 
бозорига олиб чиқишни янада фаоллашти-
ришга хизмат қилишини таъкидлади. 

Янги ташаббус

Илм-фан

ишбилармон ёшларни тайёрлаш ҳамда уларда халқаро савдо 
малакасини шакллантиришга хизмат қилади

Фарғона вилояти қишлоқ 
хўжалиги маҳсулотларини 
етиштириш ва экспорт 
қилишда ўзига хос 
тажрибага эга. Айниқса, 
мева-сабзавот экспорти 
бўйича мазкур вилоят 
мамлакатимизда етакчи 
ўринни эгаллайди. 
Олтиариқ, Қува ва 
бошқа туманларда 
етиштирилаётган сархил 
меваю  минг дардга даво 
сабзавотларга жаҳон 
бозорида ҳам талаб ортиб 
бормоқда. 

Тарихнинг муҳим саҳифалари

Давоми 2-бетда

Давоми 4-бетда

Давоми 2-бетда

Давоми 3-бетда

Акмал САИДОВ,
Инсон ҳуқуқлари бўйича 
Ўзбекистон Республикаси 
Миллий маркази 
директори

НЮРНБЕРГ ЖАРАЁНИ 
НИМА?

1945 йил 20 ноябрда Германиянинг 
Нюрнберг шаҳрида Учинчи рейхнинг юқори 
мартабали раҳбарлари устидан суд жараё-
ни бошланганди. Унда жаҳон урушини қўз-
ғаган ва ўн миллионлаб одамларнинг умри-
га зомин бўлган сиёсий режимнинг жиноий 
қилмишлари кўриб чиқилган.

Ўн ярим ойга чўзилган 403 та суд мажли-
сидан сўнг 1946 йилнинг 1 октябрида ҳукм 
 эълон қилинган. Нацистлар раҳбарларининг  

бир қисми осиб ўлдириш, бошқалари узоқ 
йиллик қамоқ жазосига ҳукм қилинган.  
Трибунал СС, СД, гестапо ҳамда нацистлар 
партияси раҳбариятини жиноий ташкилот-
лар, деб топган.

Суд жараёни ўтказиладиган жой сифа-
тида Нюрнберг танланди. Бунинг бир нечта 
сабаби бор эди.

Биринчидан, Америка оккупация зонаси-
да бўлган Нюрнбергга уруш пайтида унча-
лик зарар етмаган эди.

Иккинчидан, бу ерда шундай кўламда-
ги суд жараёнини ўтказиш учун жуда қулай 
бўлган “Адолат саройи” жойлашган бўлиб, у 
судланувчилар сақланаётган Нюрнберг тур-
маси билан туташ эди.

Учинчидан, Нюрнберг мафкуравий жи-
ҳатдан нацистлар учун катта аҳамиятга эга 
бўлиб, Гитлер ҳокимиятга келганидан сўнг 
Немис национал-социалистик ишчи партияси 
қурултойлари доим шу ерда ўтказилган. 1935 
йили бу шаҳарда миллионлаб одамларнинг 
уқубат чекиши ва ҳалокатига сабаб бўлган 
“Нюрнберг ирқий қонунлари” қабул қилинган.

Ушбу суд Европа мамлакатларига қарши 
Гитлер агрессияси тарихига нуқта қўйганди. 
Шу билан бирга, янги жаҳон урушларининг 
олдини олишга хизмат қилувчи халқаро ҳу-
қуқнинг илғор нормалари шаклланиши учун 
ҳам замин бўлган эди.

Бундан 75 йил илгари жаҳон тарихида 
илк бор нацистларнинг асосий ҳарбий жи-
ноятчилари устидан  бошланган тарихий 
Нюрнберг суд жараёни ҳақида кўплаб ки-
тоблар ва мақолалар ёзилган, илмий ишлар 
ҳимоя қилинган. Шу билан бирга, тарихнинг 
йўриғи янги авлодга бу ҳақда холис ахборот 
етказишнинг нақадар муҳимлигини ҳамиша 
эслатиб туради.

Геном ва генетик хилма-хилликни 
ўрганиш бўйича фундаментал, 
амалий ва инновация ишларини 
амалга ошириш, қишлоқ хўжалиги 
экинлари, доривор ва техник 
ўсимликлар тузилиши ҳамда 
фаоллигини ўрганиш, уруғчилик 
билан боғлиқ ишлар, уларни турли 
шароитда синаш ҳамда ишлаб 
чиқаришга татбиқ қилиш бугунги 
куннинг муҳим вазифасидир.

Ўзбекистон Фанлар академияси ҳузуридаги 
Геномика ва биоинформатика маркази томони-
дан замонавий ген ва ҳужайра муҳандислиги, 
геном ва виртуал селекция дастурларини ишлаб 
чиқиш ҳамда улардан фойдаланиб, атроф-му-
ҳит ва одамлар учун хавфсиз, касаллик ва за-
раркунандаларга чидамли, турли тупроқ-иқлим 
шароитига мос янги ўсимлик навларини яратиш 
борасида муайян ишлар амалга оширилмоқда. 
Бундан ташқари, марказда қишлоқ хўжалиги со-
ҳасининг янги йўналишларида ҳам илмий ишлар 
олиб бориляпти. 

Маълумки, Имом Бухорий ёдгорлик маж-
муасини реконструкция қилиш ва кенгайти-
риш режалаштирилган. Давлатимиз раҳбари 
 Самарқанд вилоятига ташрифи чоғида бу иш-
ларни ҳар томонлама чуқур ўйлаб лойиҳалаш-
тириш зарурлигини таъкидлаган эди. Шу асосда 
лойиҳа қайта кўриб чиқилиб, такомиллашти-
рилди. Унга кўра, катта масжид, тўртта минора 
ва кенг айвонлар қуриш, хиёбон, унинг атрофи-
да меҳмонхоналар ҳамда бошқа инфратузилма 
объектлари барпо этиш кўзда тутилган.

Президентимиз тақдимот билан танишар 
экан, зиёратчи ва бошқа сайёҳлар учун қулай-
ликларни кенгайтириш бўйича топшириқлар 
берилди.

Шавкат Мирзиёев тақдимот чоғида мажмуа-
ни жаҳон андозалари даражасида сифатли 
қуриш, зиёратчиларга қулайликларни ошириш 
бўйича қатор кўрсатмалар берди.

Тадбирда Ўзбекистон давлат санъат музе-
йининг янги биноси лойиҳаси ҳам муҳокама 
қилинди.

Маданият вазирлиги 
ҳузуридаги Маданият ва 
санъатни ривожлантириш 
жамғармаси буюртмаси билан 
дунёга машҳур япон меъмори 
Тадао Андо томонидан ишлаб 
чиқилган лойиҳага мувофиқ, 
музейнинг мавжуд биноси 
ёнида айлана шаклида  
3 қаватли янги иншоот қад 
кўтариши кўзда тутилган.

Бу қурилишнинг аҳамияти шундаки, му-
зейнинг ҳозирги шароити билан мавжуд 

Ўзбекистон Республикаси Президенти Шавкат Мирзиёев 19 ноябрь куни 
қурилиш соҳасига оид лойиҳалар тақдимоти билан танишди.

экспонатларнинг бор-йўғи 3 фоизини намо-
йишга қўйиш мумкин. Янги иморат қурилгач, 
ушбу санъат даргоҳининг кўргазма майдони 
кенгаяди.

Музей биносини реконструкция қилиш ло-
йиҳаси объектнинг тарихий қиймати ва яхлит-
лигини сақлаб қолган ҳолда, меъморчиликда-
ги замонавий тенденцияларни ҳамда бугунги 
куннинг ижтимоий архитектурасини акс этти-
ради, пойтахтимиз кўркига-кўрк қўшади.

Давлатимиз раҳбари 16 октябрь 
куни Тошкент архитектура-
қурилиш институтининг янги 
биносини бориб кўрганида 
бу ерда соҳа кластери ташкил 
этиш, ҳудудни қурувчилар 
массивига айлантириш 
лозимлиги юзасидан 
топшириқлар берилган эди. Шу 
мақсадда институт атрофидаги 
майдонлар ҳам қўшилиб, янги 
лойиҳа ишлаб чиқилди.

Унга кўра, олий таълим муассасаси ёнида 
қурилиш коллежи, қурилиш материаллари бў-
йича илмий-тадқиқот маркази, лаборатория, 
ётоқхоналар, спорт мажмуаси ва бошқа объ-
ектлар барпо этилиши мўлжалланган.

Кейинги йилларда мамлакатимизда бунёд-
корлик кўлами кенгайди. Айниқса, кўп қаватли 
уйлар қурилиб, аҳолининг энг муҳим талаби 
қондирилмоқда.

Сурхондарё вилоятида ҳам шу каби иш-
лар режалаштирилган. Хусусан, Термиз шаҳ-
рининг Беруний кўчасида Имом Термизий 
халқаро илмий-тадқиқот маркази, масжид, 

 меҳмонхона, турар жойлар, маҳалла гузари 
ва кўплаб тадбиркорлик субъектлари жой-
лашган. Мазкур марказий кўчанинг янги ло-
йиҳасига кўра, реконструкция ва қурилиш иш-
лари амалга оширилади. Денов туманининг 
Нурли манзил ва Лочин маҳаллаларида энер-
гиятежамкор кўп қаватли уйлар, ижтимоий 
муассасалар барпо этилиши кўзда тутилган.

Тақдимотда Тошкент шаҳрида амалга оши-
риладиган бунёдкорлик ишлари ҳақида ҳам 
маълумот берилди.

Маълумки, давлатимиз раҳбари шу йил  
12 июнь куни пойтахтимизнинг Олмазор ту-
манида бўлиб, уни ижтимоий-иқтисодий ри-
вожлантириш бўйича вазифаларни белгилаб 
берган эди. Хусусан, Тошкент туманининг бир 
қисмини Олмазор туманига ўтказиб, янги ту-
рар жойлар ва корхоналар барпо этиш так-
лиф қилинганди.

Тақдим этилган лойиҳага 
биноан, 200 гектардан зиёд 
ушбу ҳудудда 150 минг аҳолига 
мўлжалланган кўп қаватли 
уйлар, мактаб, болалар боғчаси, 
истироҳат боғи, тижорат зонаси 
қурилиши кўзда тутилган.

Яна бир лойиҳа пойтахтимиздаги “Наврўз” 
қабуллар уйидан самарали фойдаланиш-
га оид. Ушбу мажмуани капитал таъмирлаб, 
 Давлат иштирокидаги корхоналарни соғлом-
лаштириш ҳамда давлат активларини хусусий-
лаштириш маркази ташкил этиш режалашти-
рилган. Бу ерда тадбиркорларга маълумотлар 
очиқ ва шаффоф тарзда тақдим этилади. 

Давлатимиз раҳбари Тошкент шаҳридаги 
Темурбеклар мактаби қурилишига доир тақди-
мот билан ҳам танишди ва зарур кўрсатмалар 
берди.

ЎзА 



2021 ЙИЛГИ ҒАЛЛА 
ҲОСИЛИГА ТАЙЁРГАРЛИК

ЧОРВАЧИЛИК СОҲАСИДА 
ГЕРМАНИЯЛИК ТАДБИРКОРЛАР БИЛАН 

ҲАМКОРЛИК ЙЎЛГА ҚЎЙИЛМОҚДА

2020 йил 20 ноябрь, 224-сон2 СИЁСАТ
Ўқувчилар ҳар бир амалга оширган электрон тижорий иши учун  1 фоиздан 5 фоизгача 

хақ олиб, сотилаётган маҳсулотидан иқтисодий манфаатдор бўлади. Бу орқали биз 
уларнинг бандлигини таъминлаб, даромад манбаи топишига кўмаклашган бўламиз.

Хусусан, мамлакатимизда болалар ҳуқуқ-
ларини ҳимоя қилиш бўйича тегишли ҳуқуқий 
база шаклланган, десак муболаға бўлмайди. 
Жумладан, Конституциямиз, Оила кодекси, 
Фуқаролик кодекси, Меҳнат кодекси, Жиноят 
кодекси ва бошқа бир қатор қонун ҳужжатла-
рида болалар ҳуқуқларини ҳимоя қилишга 
оид нормалар ўз ифодасини топган.

Бола ҳуқуқлари тўғрисидаги конвенция 
мустақилликка эришганимиздан кейин рати-
фикация қилинган энг биринчи халқаро-ҳуқу-
қий ҳужжатлардан ҳисобланади. 1992 йилда 
мазкур конвенцияга қўшилиб, давлатимиз 
бола ҳуқуқ ва эркинликларини таъминлаш 
бўйича бир қанча халқаро-ҳуқуқий мажбу-
риятларни ўз зиммасига олди. Бундан ташқа-
ри, конвенция қоидаларига кўра, Ўзбекистон 
БМТнинг бола ҳуқуқлари бўйича қўмитасига 
конвенциянинг бажарилиши тўғрисида дои-
мий равишда ҳисоботлар ҳам тақдим этиб 
туради.

Бола ҳуқуқларини ҳимоя қилиш соҳасида 
қабул қилинган халқаро мажбуриятларни ба-
жариш учун Ўзбекистон халқаро ҳуқуқий нор-
маларни миллий қонунчиликка имплемен-
тация қилиш йўлида катта ишларни амалга 
оширмоқда. Амалдаги қонунчиликда бола-
ларнинг ҳуқуқ ва манфаатларига, шунингдек, 
уларнинг ҳимоясига алоҳида эътибор берил-
моқда.

Бола ҳуқуқлари соҳасида қонунчиликнинг 
асосини Конституциямиз ташкил этади. Унга 
мувофиқ, туғилиши биланоқ болада инсон ва 
фуқаронинг ҳуқуқ ва эркинликлари вужудга 
келади ҳамда улар давлат томонидан кафо-
латланади. Болаларнинг ҳуқуқларини ҳимоя 
қилиш бўйича амалда бўлган қонунчилик 
Конституциямиз нормаларини Бола ҳуқуқла-
ри тўғрисидаги конвенцияга мувофиқ ҳолда 
такомиллаштиришга йўналтирилган.

Бола ҳуқуқларини конвенция талабларига 
мувофиқ мустаҳкамлаган ва уларни ҳимоя-
лаш шаклларини такомиллаштирган Фуқаро-
лик ва Оила кодексларининг қабул қилиниши 

Қорақалпоғистоннинг Тахтакўпир ту-
манида ташкил этилган “Agro kompleks 
Karakalpakstan” масъулияти чекланган 
жамияти чорвачиликка ихтисослашган. 
МЧЖ ўз фаолиятини ривожлантириш 
учун Германиядаги фермер хўжаликлари 
ва компаниялар билан яқин ҳамкорлик 
ўрнатган. Жамиятда немис чорвадорла-
рининг тўйимли озуқа базасини яратиш, 
чорва молларини парваришлаш, наслчи-
лик, гўшт ва гўшт маҳсулотларини етка-
зиб беришдаги илғор тажрибалари ама-
лиётга татбиқ этилмоқда. 

— Мамлакатимизда чорвачиликни ри-
вожлантириш, хусусан, наслдор моллар 
зотини кўпайтириш бўйича яратилаёт-
ган шарт-шароитлар бизни руҳлантир-
моқда, — дейди МЧЖ раҳбари Адилбай 
 Мурзаназаров. — Ҳозирги пайтда жамия-
тимизнинг 430 гектар экин майдони ва 
901 гектар яйлови бор. Бу ерда 500 бошга 
яқин йирик шохли мол ва 600 бошга яқин 
қўй парвариш қилинмоқда. 30 киши иш 
билан таъминланган. Айни пайтда насл-
ли моллар сонини кўпайтириш ва гўшт 
маҳсулотларини қайта ишлаш бўйича иш 

Уруғлик буғдойни экишдан то пишиб етил-
гунига қадар қанчадан-қанча одамларнинг 
заҳматли меҳнати борлигини ҳам ёдда тутиш 
лозим. Уруғлик буғдой заводга қабул қилингач, 
унга махсус ишлов бериш, сертификатдан ўт-
казиш, шохобчалар орқали ўрнатилган тартиб-
да фермер хўжаликларига етказиб бериш ва 
экиш бу жараённинг дастлабки босқичлари. 

Вазирлар Маҳкамасининг 2020 йил 8 сен-
тябрда қабул қилинган “2021 йилда бошоқли 
дон етиштириш чора-тадбирлари тўғрисида”ги 
қарорида ҳам бу борада қатор вазифаларни 
амалга ошириш белгиланган. 

Вазирлар Маҳкамаси ҳузуридаги Агросаноат 
мажмуи устидан назорат қилиш инспекцияси 
марказий аппарати ва Наманган вилояти бош-
қармаси ҳамкорлигида ўтказилган пресс-тур-
нинг асосий мақсади юқоридаги қарор асосида 
бажарилган ишлар билан оммавий ахборот во-
ситалари вакиллари ҳамда кенг жамоатчилик-
ни хабардор этишга қаратилди.

2021 йил ҳосили учун Наманган вилоятида 
67 минг 750 гектар майдонга кузги бошоқли дон 
экинлари экиш режалаштирилган. Айни кун-
ларда 13806 гектар очиқ майдонларга, 53944 
гектар ғўза қатор ораларига ғалла экилди. Кел-
гуси йилда ғалладан мўл ҳосил олинишини 
таъминлаш мақсадида вилоятнинг тупроқ-иқ-
лим шароитидан келиб чиққан ҳолда, ҳосил-
дорлиги юқори бўлган уруғлик буғдой навлари 
танлаб олинди. 

“Учқўрғондонмаҳсулотлари” акционерлик 
жамиятининг уруғлик дон тайёрлаш шохобча-
сидан бошланган пресс-тур аввалида юқорида 
тилга олинган қарорнинг амалий ижроси хусу-
сида йиғилганларга батафсил маълумот берил-
ди. “Ўзагроинспекция”га юкланган вазифалар, 
уларнинг ижроси бўйича мониторинг тадбирла-
ри, таъсир чоралари ҳақида сўз борди. 

— Агросаноат мажмуи устидан назорат 
қилиш инспекциясининг Наманган вилояти 

бошқармаси ва туман бўлимлари томонидан 
ушбу қарор ижросини таъминлаш мақсадида 
кунлик мониторинг тадбирлари йўлга қўйил-
ган. Аниқланган қонунбузарликлар бўйича 
бир қатор таъсир чоралари қўлланилмоқда. 
Жумладан, шу кунга қадар 1257 та ҳолатда 
огоҳлантириш берилди. Туман ҳокимликлари, 
қишлоқ хўжалиги ҳамда сув хўжалиги бўлим-
ларига 49 та тақдимнома киритилди. 752 та 
ҳолат бўйича кўрсатма берилган бўлса, қонун-
бузарликка йўл қўйилган 82 та ҳолат бўйича 
маъмурий жавобгарлик масаласи ҳал этилди, 
— дейди “Ўзагроинспекция”нинг вилоят бош-
қармаси бошлиғи Нўъмонжон Каримов. 

Пресс-тур иштирокчилари Уйчи туманидаги 
“Машад соҳибкори” фермер хўжалигида бўл-
дилар. Уруғчиликка ихтисослашган бу хўжалик-
нинг 25 гектар майдонига экилган ғалла баравж 
ривожланмоқда. 

Меҳнат фахрийси Тоҳиржон Исматуллаев 
мазкур фермер хўжалиги уруғчиликка ихти-
сослашгани, ғаллани экиш, парваришлашдан 
то йиғиштириб олгунга қадар бўлган жараён-
лар, агротехник тадбирларнинг ўтказилиши-
да “Ўзагроинспекция” мутахассислари билан 
доимий ҳамкорлик қилиб келаётгани, фер-
мерларга яратилган шароитлар тўғрисида 
оммавий ахборот воситалари ва ижтимоий 
тармоқлар вакилларига фикр-мулоҳазалари-
ни айтди. 

Инспекциянинг вилоят бошқармаси бош 
инспектори Илҳомжон Мусаевнинг қайд этиши-
ча, айни кунда вилоят бўйича 61 минг 338 гек-
тар майдондаги ғалла тўлиқ ундириб олинди. 

Шунингдек, экиш билан бирга, ҳар бир гек-
тарга ўртача 129 килограммдан 8 минг 772 тон-
на фосфорли ҳамда ҳар бир гектарга ўртача 39 
килограммдан калийли минерал ўғит берилди. 
Ғалла майдонларини биринчи суғориш ишла-
ри тўлиқ якунланган бўлиб, айни пайтда 47891 
гектарга иккинчи сув таралмоқда.

— Академияда савдо ҳуқуқи, ло-
гистика, маркетинг, рақамли тижорат, 
менежмент, молиявий ҳисобот, бро-
керлик курслари мавжуд бўлиб, улар-
да тадбиркорликка қизиқиши бўлган 
16 ёшдан юқори барча ўғил-қизлар 
таҳсил олиши мумкин, — деди Ўзбе-
кистон Экспортчилари уюшмаси раи-
си Мухторжон Умаров. — Бу ерда кенг 
қамровли курслар рўйхати ва танлов 
имконияти мавжуд. Ёш ва бўлажак 
тадбиркорларнинг экспорт бўйича би-
лим ва тушунча олишлари учун барча 
имкониятлар яратилади. Ўқув дасту-
ри жаҳон тажрибаси асосида ишлаб 
чиқилиб, энг замонавий тизим орқали 
ўргатилади. 

Академияда дарслар ҳафтада 6 
кун, икки сменада  4 соатдан давом 
этади. Шинам ва замонавий дизайн-
га эга ўқув хоналари планшет, элект-
рон доска, китоблар, онлайн савдога 
мўлжалланган компьютер ва бошқа 
ахборот технологиялари билан тўлиқ 
таъминланган. Ўқиш давомийлиги уч 
ой бўлиб, бу вақтда тингловчиларга 
халқаро савдо ташкилотининг махсус 
курсларида тайёрланиб, сертификат-
га эга бўлган маҳаллий ва хорижлик 
ўқитувчилар дарс беради. Битирувчи-
лар жаҳон электрон платформасида 
тан олинган  халқаро сертификат-
га эга бўлади. Ўқишни тамомлаган 
ёшлар йирик экспортёр корхоналар 
буюртмаси асосида ёки Академия-
нинг ҳамкор ташкилотлари томонидан 
муносиб иш билан таъминланади.

20 ноябрь — БМТнинг Бола ҳуқуқлари тўғрисидаги конвенцияси қабул қилинган кун

БОЛА ²У¯У¯ЛАРИ ²ИМОЯСИ — 
давлат сиёсатининг устувор йўналишларидан бири

Бахтиёр САЙФУЛЛАЕВ,
Олий Мажлис Сенати 
Ёшлар, маданият ва спорт 
масалалари қўмитаси раиси

бола ҳуқуқлари ҳимояси бўйича қонунчилик 
ривожига жиддий ҳисса қўшди.

Бола ҳуқуқлари тўғрисида конвенция 
БМТнинг болаликни муҳофазалаш бобидаги 
энг универсал ҳужжатидир. Боланинг унда 
мустаҳкамлаб қўйилган барча ҳуқуқ ва ман-
фаатлари Ўзбекистоннинг “Бола ҳуқуқлари-
нинг кафолатлари тўғрисида”ги қонунида 
қамраб олинган. Ушбу қонуннинг энг асосий 
жиҳатларидан бири унда бола ҳуқуқларини 
таъминлашга қаратилган қарийб барча қои-
даларнинг жам қилинганидир. 

Бола ҳуқуқлари тўғрисидаги конвенция ри-
вожланишнинг турли босқичларида болалар 
фаровонлиги мезонларини аниқлаб берувчи 
ягона халқаро ҳужжат, шунингдек, унда иш-
тирок этувчи мамлакатлар унинг қоидалари-
ни бажаришлари қатъий белгиланган расмий 
ҳуқуқий дастурдир.

Конвенция умумий меъёрларни жорий 
қилишига қармай, унда алоҳида давлатлар-
нинг маданий, иқтисодий, ижтимоий ва сиё-

сий қирралари акс этган. Ҳар бир давлат бу 
меъёрларнинг бажарилишига ўзига хос мил-
лий хусусиятларини назарда тутиш ҳуқуқи ва 
имкониятига эга.

Илгари болага ғамхўрлик у ҳимояга муҳ-
тож бўлган тақдирдагина амалга оширилар 
эди. Конвенция қабул қилиниши муносабати 
билан мутлақо янги концепция белгиланди. 
Унда таъкидланишича, ғамхўрлик ва ҳимоя 
мурувват масаласи эмас, балки ҳуқуқдир. 
Конвенция кучга кириши билан у болалар 
учун асосий ижтимоий ва ҳуқуқий мезонлар, 
тартиб ва қоидалар қатъий белгиланган маж-
муага айланди.

Юртимизда бола ҳуқуқлари бўйича 100 дан 
зиёд меъёрий-ҳуқуқий ҳужжат қабул қилин-
ган. Энг муҳими, мамлакатимизда бола ҳуқуқ-
лари ва манфаатларини ҳимоя қилиш бўйича 
комплекс ҳуқуқий асослар яратилди. Айниқса, 
2008 йил 8 январда амалга киритилган “Бола 
ҳуқуқларининг кафолатлари тўғрисида”ги 
қонун Ўзбекистонда бола ҳуқуқларига оид 

биринчи тарихий ҳужжат бўлди. Шунингдек, 
2010 йил 30 сентябрда “Вояга етмаганлар 
ўртасида назоратсизлик ва ҳуқуқбузарлик-
ларнинг профилактикаси тўғрисида”ги қо-
нуннинг қабул қилиниши бола ҳуқуқлари ва 
манфаатларини ҳимоя қилишнинг ҳуқуқий 
асосларини янада мустаҳкамлади. Яъни 
ушбу қонун вояга етмаганларнинг назорат-
сизлигини ва улар ўртасида ҳуқуқбузарлик-
лар келиб чиқишининг олдини олишга қа-
ратилган комплекс ҳуқуқий чора-тадбирлар 
тизимини белгилаб берди. 

Мустақиллик йилларида мамлакатимизда 
болаларни ижтимоий-иқтисодий ва маданий 
жиҳатдан қўллаб-қувватлаш ҳамда уларга 
кенг имкониятлар яратишга қаратилган ўта 
муҳим умуммиллий давлат дастурлари қа-
бул қилинди. Эндиликда улар босқичма-бос-
қич амалга оширилмоқда. Бундай ҳужжатлар 
юртимизда инсон ҳуқуқлари, шу жумладан, 
бола ҳуқуқлари ва манфаатларини ҳар то-
монлама ҳимоя қилиш борасида ўзига хос 

ҳуқуқий тараққиётга эришилганининг ёрқин 
амалий ифодасидир. 

Умуман айтганда, бугунги кунда Ўзбекис-
тонда бола ҳуқуқлари ва манфаатларини ҳи-
моя қилиш бўйича ўзига хос миллий-ҳуқуқий 
тизим шаклланган. Ўзбекистон аҳолисининг 
40 фоизини 18 ёшгача бўлган болалар таш-
кил этади, 64 фоизини эса 30 ёшгача бўлган 
ёшлар. Шу сабабли инсон ҳуқуқлари ва эр-
кинликлари соҳасида давлат сиёсатининг 
устувор йўналиши болалар ва ёшларнинг 
жисмоний, интеллектуал ва маънавий ри-
вожланиши учун қулай ҳамда энг яхши ша-
роитларни яратиш, шунингдек, кўп болали 
оилаларни, етимларни ва оила муҳитидан 
маҳрум бўлган болаларни ҳар томонлама 
қўллаб-қувватлаш ҳисобланади. 

Айтиш жоиз бўлса, бола ҳуқуқларининг 
ҳимояланиши келажагимизни муҳофаза қи-
лишдир. Демак, бу борадаги ҳар бир олға 
силжиш юртимиз истиқболини белгилашда 
муҳим аҳамиятга эга.

Пресс-тур

Орифжон ЖЎРАЕВ, 
“Янги Ўзбекистон” мухбири

Дўкондан рўзғоримиз учун зарур бўлган унни сотиб оламиз-у, лекин 
бу маҳсулот қандай жараёнлардан ўтиб, бизгача етиб келиши ҳақида 
тўлиқ билмаймиз. Мутахассисларнинг ҳисоб-китобича, 1 килограмм ун 
тайёрлаш учун ўртача 30 минг дона буғдой янчилади. 

ТАДБИРКОРЛИК ВА БИЗНЕС 
АКАДЕМИЯСИ 

Янги ташаббусИслоҳот

ишбилармон ёшларни тайёрлаш ҳамда уларда халқаро савдо 
малакасини шакллантиришга хизмат қилади

Ирода ТОШМАТОВА,
“Янги Ўзбекистон” мухбири

ЎЗБЕКИСТОНДАГИ 
БИРИНЧИ ЭКСПОРТ 

ҲАЛҚАСИ

Бизнес академиянинг Ўзбекис-
тон Экспортчилари уюшмаси, Жаҳон 
савдо ташкилоти ҳамда “Алибаба” 
компанияси билан ҳамкорлиги йўлга 
қўйилган бўлиб, улар юртимизда илк 
бор тузилган экспорт ҳалқаси сифати-
да иш олиб боради. Унга кўра, Жаҳон 
савдо ташкилоти академия тинглов-
чиларини халқаро стандартлар асо-
сида тайёрлайди, Бизнес академия 
ҳалқа иштирокчиларини ўқитади, 
“Алибаба” компанияси ўқувчиларга 
тажриба учун ўз платформасини очиб 
беради, Ўзбекистон Экспортчилари 
уюшмаси эса уларни иш билан таъ-
минлаб, бутун экспорт ҳалқаси ишла-
шини назорат қилади.

— Юқоридаги халқаро ташкилотлар 
билан имзоланган келишувга асосан, 
Академия ўқувчилари илк кунданоқ 

Хитойнинг гигант онлайн тижорат ком-
панияси — “Алибаба”да иш бошлайди, 
— деди Мухторжон Умаров. — Улар 
экспортёр компанияларга боғлаб бе-
рилади ҳамда Уюшма ёрдамида жа-
ҳон электрон савдо тизимига уланади. 
Ўқувчилар ҳар бир амалга оширган 
электрон тижорий иши учун  1 фоиз-
дан 5 фоизгача хақ олиб, сотилаётган 
маҳсулотидан иқтисодий манфаатдор 
бўлади. Бу орқали биз уларнинг банд-
лигини таъминлаб, даромад манбаи 
топишига кўмаклашган бўламиз.

Ҳозирда Бизнес академиянинг мар-
кетинг, ходимлар бошқаруви ҳамда 
бухгалтерия курсларига қабул эълон 
қилинган бўлиб, ўқиш 20 ноябрдан 
бошланиши кўзда тутилган. Дарслар 
ўзбек ва инглиз тилида, онлайн ёки 
оффлайн кўринишда ўтилади. Келгу-
сида мазкур Тадбиркорлик ва бизнес 
академияси филиалларини барча ви-
лоятларда очиш ва бу орқали ёшлар 
ишбилармонлигини ривожлантириш, 
уларда халқаро савдо малакасини 
шакллантириш мақсад қилинган. 

олиб боряпмиз. Кейинги йилларда бир 
неча бор Германияда бўлдик. Сафаримиз 
давомида кўплаб фермер хўжаликлари 
фаолияти билан танишдик, улар билан 
алоқа ўрнатдик. Зотли қорамол ва қўй-
ларни кўпайтириш, парваришлаш ҳамда 
озиқлантириш, тўйимли озуқа тайёрлаш 
борасидаги тажрибаларини ўргандик. Бу 
мамлакатдаги кўпгина фермер хўжалик-
лари сут ва гўшт етказиб беришдан таш-
қари, электр энергияси ишлаб чиқарувчи 
кичик биогаз станциялари ҳам қурган. Биз 
айни пайтда немисларнинг “Интербовес” 
фирмаси билан ҳамкорлик шартнома-
си имзолаганмиз. Унга кўра, улар бизга 
иқлим шароитимизга мос, сут ва гўшт 
берувчи семминтал зотли молларни ет-
казиб беради. Шунингдек, ушбу шартно-
мада ветеринария хизматини яхшилаш, 
наслчиликда сунъий қочириш бўйича ил-
ғор технологияларни жорий қилиш, мута-
хассисларимизнинг Германияда малака 
оширишини ташкил этиш, юқори сифатли 
озуқа базасини яратиш каби йўналиш-
ларда ҳамкорликни ривожлантириш ҳам 
кўзда тутилган.

Айни пайтда Ўзбекистоннинг Гер-
маниядаги элчихонаси кўмагида “Agro 
kompleks Karakalpakstan” ва “Zur Mühlen 
Gruppe” компанияси ўртасида ҳам алоқа 
ўрнатилиб, гўшт маҳсулотларини қайта 
ишлаш, хусусан, бир неча турдаги колба-
са маҳсулотларини ишлаб чиқариш бўйи-
ча қўшма корхона барпо этиш лойиҳаси 
юзасидан музокаралар ўтказилмоқда.

“Zur Mühlen Gruppe” Германиянинг 
гўшт ва балиқ маҳсулотлари ишлаб чи-
қарувчи етакчи компанияларидан бири. 
Унинг Германия, Польша ва бошқа мам-
лакатларда 26 та корхонаси мавжуд. 
Бу корхоналарда 3 мингдан зиёд ишчи 
фаолият кўрсатиб, мамлакат ва чет эл 
бозорига 10 дан ортиқ номдаги юқори 
сифатли колбаса маҳсулотларини ет-
казиб беради. Ҳар бир корхона йирик 
ишлаб чиқариш қувватига эга, юқори 
даражадаги технологиялар билан жи-
ҳозланган. Сўнгги йилларда ишлаб чиқа-
риш жараёнларини оптималлаштиришга 
компания 100 миллион евро миқдорида 
маблағ сарфлади. 

2014 йилдан эътиборан, компания “ҳа-
лол” стандартларига мос маҳсулот иш-
лаб чиқаришни йўлга қўйди. “Zur Mühlen 
Gruppe” Европанинг АҚШга гўшт ва колба-
са маҳсулотларини экспорт қилаётган са-
ноқли компаниялардан бири ҳисобланади.

— Ўзбекистонга келиб, у ердаги ҳам-
корим билан бирга, колбаса маҳсулоти 
ишлаб чиқарадиган қўшма корхона таш-
кил этиш масаласини муҳокама этмоқ-
дамиз. Келгусида самарали ҳамкорликка 
умид билдираман, — дейди “Zur Mühlen 
Gruppe” ижрочи директори Аксел Кнау. — 
Фурсатдан фойдаланиб, мени Ўзбекис-
тонга  жалб этган ва ҳамкор топишимга 
яқиндан кўмак берган элчихонангиз хо-
димларига самимий миннатдорлигимни 
билдираман.

Бу ҳамкорлик яқин орада ўз самараси-
ни бериб, халқимиз дастурхонини сифат-
ли гўшт ва сут маҳсулотлари билан таъ-
минлашга салмоқли ҳисса қўшади.

Минажатдин ҚУТЛИМУРАТОВ,
“Янги Ўзбекистон” мухбири

Бошланиши 1-бетда

Нюрнберг жараёни замонавий халқаро ҳуқуқни ҳамда унинг 
тинчлик ва асосий инсон ҳуқуқларига риоя этишга тааллуқли принципларини изчил 

ривожлантиришда етакчи роль ўйнади. НИГОҲ

ЎЗБЕКИСТОН — ИККИНЧИ 
ЖАҲОН УРУШИДА

Кейинги йилларда изчиллик билан 
амалга оширилган илмий тадқиқот-
лар туфайли Ўзбекистоннинг Иккинчи 
жаҳон урушидаги иштироки, қаҳра-
монлар — оталаримиз ва боболари-
мизнинг жасорати хусусида ниҳоятда 
муҳим янги далилларга эга бўлдик. 
Ушбу тадқиқотлар натижалари айни 
пайтда оммавий ахборот воситалари-
да, янги китоб ва альбомларда кенг 
ёритилмоқда.

Хусусан, шу вақтга қадар рес-
публикамиз ҳудудида ўша даврда 
яшаган 6 миллион 551 минг киши-
дан салкам 1 миллион 500 минг 
нафари урушда иштирок этган деб 
ҳисобланарди. Сўнгги маълумотлар 
эса, Ўзбекистондан фронтга қарийб  
1 миллион 951 минг киши сафарбар 
этилганидан далолат бермоқда. Бу 
ўзбекистонликларнинг ҳар учтасидан 
биттаси қўлига қурол олиб, фашизмга 
қарши жангга отланган, деганидир.

Яна айрим рақамларга тўхталмоқ-
чиман: илгари жангларда 396 минг 
нафар ватандошимиз ҳалок бўлган 
деб ҳисобланган бўлса, аслида, ушбу 
рақам 538 мингдан зиёдни ташкил 
этиши аниқланди. Бундан ташқари, 
шу вақтга қадар бедарак йўқолганлар 
ҳақида ишончли маълумотларга эга 
эмасдик. Бугун аён бўлмоқдаки, 158 
минг нафардан ортиқ юртдошимиз 
уруш йилларида бедарак йўқолган 
экан.

Тошкент вилоятида яшаган ва 
уруш оқибатида беш ўғлидан жудо 
бўлган, тўрт келини бева ҳамда беш 
нафар невараси етим қолган мушфиқ 
онаизор Зулфия Зокирова матонат ва 
фидойилик тимсоли ҳисобланади.

Нидерландиядаги “Амерсфорт” 
ўлим лагерига ташланган 101 нафар 
ўзбекистонлик жангчининг қисмати 
ҳам ўта фожиалидир. Геббельснинг 
режасига кўра, бу асирлар немис ар-
миясининг руҳини кўтаришда муҳим 
роль ўйнашлари керак бўлган. 

Яъни, ўлим лагерининг баланд 
тўсиқлар ва тиканли симлар билан 
ўралган очиқ осмон остидаги саҳнида 
азобу қийноқларга солинган оч-юпун, 
хаста ҳамда тинкаси қуриган ўзбек 
асирлари бир буханка нон учун ўзаро 
талашиб-тортишиб, кинокамераларга 
“қизиқарли” саҳна намойиш этишлари 
кутилганди. Аммо бу қабиҳ режа чип-
пакка чиқади.  

Нон учун ҳеч ким талашиб-бўғиш-
майди. Аксинча, асирларнинг энг 
кичиги оҳиста бориб, уни ердан кў-
таради. Атрофга сукунат чўкади. Нав-
қирон асир нонни эҳтиётлаб қўлига 
олади ва худди муқаддас Қуръонни 
тавоф этгани каби, уч марта ўпади ва 
ҳар гал кўзига суртади. Кейин нонни 
асирларнинг энг ёши улуғига олиб 
 боради. 

Сўнгра ўзбеклар бир давра атро-
фида чордана қуриб ўтирадилар ва 
нон ушоқларини бир-бирларига узата 
бошлайдилар. Ҳар бир асир ўз улуши 
текканида, иссиқ нон тафтида аввал 
ҳовучини иситиб олар, шундан сўнг 
шошмасдан ва кўзларини юмганча 
ҳузур қилиб тановул қилишга кири-
шарди. Ғаройиб зиёфат якунига ет-
гач, ўлим лагери узра “Худога шукр” 
деган жўровоз шукроналик дуоси 
 янграйди.

Ушбу манзара нацистларнинг шар-
мандали муваффақиятсизлигидан 
далолат берарди ва шу боис, Рейх 
ҳужжатларида бу ҳақда ҳеч қандай 
маълумот сақланиб қолмаган. Яҳу-
дийларнинг оғзидан қўпориб олинган 
ҳар битта тиш тўғрисида батафсил 
ҳисобот ёзиб қолдирган немис фа-
шистлари  “Амерсфорт” ўлим лагерига 
ташланган 101 нафар ўзбекистонлик 
жангчидан қандай шарманда бўлган-
ларига доир барча ҳужжатларни яксон 
қилган.

Ушбу аччиқ ва ибратли тари-
хий воқеани менга биринчи марта  

Тарихнинг муҳим саҳифалари

БУЮК ¡АЛАБА ВА НЮРНБЕРГ САБО¯ЛАРИ
2017 йил майида ўша пайтда  
БМТнинг Инсон ҳуқуқлари бў-
йича Олий комиссари сифатида  
Ўзбекистонга ташриф буюрган Зайд 
Раад ал-Ҳусайн сўзлаб берганди.

Голландиялик журналист Рем-
ко Рейдинг тақчил далилларни 
тўплаб, бу ҳақда муҳим тадқиқот 
чоп эттиргани диққатга лойиқдир. 
 Ғалабанинг 75 йиллиги муносабати 
билан  Ўзбекистонда “101” номли 
китоб нашр этилди ва шу асосда 
бадиий фильм тасвирга олинди.

Ўзбекистонга уруш олови ичида 
қолган республикалардан 1,5 мил-
лион киши, жумладан, 250 минг 
нафар бола эвакуация қилинган. 
Халқимиз уларга бошпана берди, 
меҳр-оқибат ва ғамхўрлик кўрсатди, 
дастурхонидаги бурда нонини баҳам 
кўриб, юксак инсонпарварлик фази-
латларини намоён этди.

Биз Иккинчи жаҳон уруши даврида 
ўн миллионлаб кишилар қурбон бўл-
ганлиги билан боғлиқ инсоният бо-
шига тушган бундай улкан фожиани 
ҳамиша ёдда сақлашимиз керак. Ба-
шарият ХХ асрда инсон зотига нисба-
тан содир этилган бу қадар шафқат-
сизликларга жаҳон тарихи давомида 
сира дуч келмаганди.

Шу маънода, Нюрнберг процесси 
— нафақат ҳарбий жиноятчилар-
га нисбатан одил судлов, балки 
инсониятга шахсни, унинг ҳуқуқ 
ва эркинликларини ҳимоя қилиш 
борасида улкан тарихий сабоқ чи-
қариш имконини берган “тарихий 
суд” ҳамдир.

НЮРНБЕРГ САБОҚЛАРИ

Нюрнберг трибунали ўз ишини 
бошлаган санадан 75 йиллик масо-
фада туриб, у тарихий, ҳуқуқий ва 
ижтимоий-сиёсий соҳалар ривожида 
нақадар улкан роль ўйнаганлигини 
яққол кўриш мумкин.

Бугун дунё янги хавф-хатарларга 
дуч келиб турибди. Халқаро терро-
ризм бутун инсониятга таҳдид со-
лаётгани, соҳада мавжуд халқаро-ҳу-
қуқий нормалар талабларига хилоф 
равишда ядровий қуроллар тарқа-
лаётгани, зўравонлик экстремиз-
ми ўсаётгани, инсон ҳуқуқларининг 
 оммавий равишда бузилишига сабаб 
бўлувчи қуролли можаролар кучайиб 
бораётгани шулар жумласидан.

Нюрнберг жараёни сабоқлари 
қуйидаги йўналишларда ўз аксини 
топмоқда.

Биринчи сабоқ: Нюрнберг трибу-
налининг ҳужжатлари инсон ҳуқуқ-
ларини ҳимоя қилиш бўйича ҳозирги 
замон халқаро-ҳуқуқий базасига асос 
солиш учун дастлабки пойдевор ва-
зифасини ўтади.

 ХХ асрнинг иккинчи ярмида хал-
қаро ҳамжамият  инсоннинг асосий 
ҳуқуқлари ва эркинликларини ҳимоя 
қилиш бўйича қатъий нормалар на-
фақат давлатларнинг миллий ҳу-
қуқида, балки халқаро ҳуқуқда ҳам 
мустаҳкамлаб қўйилиши зарур, де-
ган хулосага келди. Бошқача айтган-
да, Нюрнберг жараёни дунёда янги-
ча ҳуқуқий тартиб-таомиллар қарор 

топишига муайян даражада кўмак-
лашди.

Халқаро ҳарбий трибунал Низо-
мига мувофиқ, инсон ҳуқуқлари со-
ҳасига доир бир қанча халқаро-ҳу-
қуқий ҳужжатлар ишлаб чиқилди. Бу 
ҳужжатларда давлатларнинг инсон 
ҳуқуқларини ҳурмат қилиш ва уларни 
таъминлаш борасидаги умумий маж-
буриятлари мустаҳкамланди.

Шунингдек, юқорида айтиб ўтил-
гани каби халқаро жиноятларга йўл 
қўймаслик ёки уларнинг олдини олиш 
бўйича аниқ нормаларни ўзида акс 
эттирган қатор халқаро конвенция-
лар тасдиқланди.

Хусусан, Нюрнберг жараёнида 
шакллантирилган халқаро-ҳуқуқий 
шартномалар қаторида тажовузлар, 
ҳарбий жиноятлар ва инсоният-
га қарши жиноятларнинг олдини 
олишга доир принцип ва норма-
ларни ўзида акс эттирган қуйидаги 
ҳужжатларни санаш мумкин: 1948 
йилги Инсон ҳуқуқлари умумжаҳон 
декларацияси; 1948 йилги Геноцид 
жиноятларининг олдини олиш ва 
унинг учун жазолаш тўғрисидаги 
конвенция; Уруш жабрдийдалари-
ни ҳимоя қилиш тўғрисидаги 1949 
йилги Женева конвенциялари; 1950 
йилги Инсон ҳуқуқлари ва асосий 
эркинликларини ҳимоя қилиш тўғ-
рисидаги конвенция; 1954 йилги 
Халқаро низолар юз берган ҳоллар-
да маданий қадриятларни ҳимоя 
қилиш тўғрисидаги конвенция; 1966 
йилги Фуқаровий ва сиёсий ҳуқуқ-
лар тўғрисидаги халқаро пакт; 1968 
йилги Ҳарбий жиноятлар ва инсо-
ниятга қарши жиноятларга нисбатан 
эскириш муддати қўлланилмаслиги 
тўғрисидаги конвенция; 1973 йилги 

Апартеид жиноятларига йўл қўй-
маслик ва унинг учун жазолаш тўғ-
рисидаги конвенция ҳамда шу каби 
бошқа бир қатор халқаро-ҳуқуқий 
ҳужжатлар.

Иккинчи сабоқ: Нюрнберг жараё-
ни сабоқлари халқаро-институтлаш-

ган одил судлов органлари учун за-
мин бўлиб хизмат қилди.

Нюрнберг жараёнига қадар халқа-
ро ҳуқуқда фақат давлатларнинг  жа-
вобгарлигигина кўзда тутилган бўлиб, 
бу ҳам кўп жиҳатдан жамоавий жа-
вобгарлик ҳисобланарди. Нюрнберг 
жараёни дастлабки халқаро одил 
судлов тимсолида ана шу вазиятни 
тубдан ўзгартирди. 

Нюрнберг жараёнининг инкор этиб 
бўлмас аҳамияти, авваламбор,  юқо-
ри лавозимлардаги давлат арбоб-
ларини халқаро судда суд қилиш 
прецеденти юзага келгани мисоли-
да яққол кўринади. Айтиш мумкинки, 

 инсониятни бирлашишга ундаш тамо-
йилини худди шу омил бошлаб берган.

Халқаро ҳарбий трибунал тузили-
ши ва жиноятчи нацистлар етакчи-
ларининг жазоланиши, ўз навбатида, 
“халқаро жавобгарликнинг инди-
видуаллаштирилиши принципи” 
деган янги тамойилнинг ишлаб чиқи-
лишига, хусусан, жисмоний шахслар-
га нисбатан халқаро ҳуқуқ нормалари 
асосида жиноий жавобгарлик белги-
ланишига олиб келди. 

Нюрнберг жараёнининг ўзига 
хос хусусияти шундаки, у иккита 
ҳуқуқий анъана — англосаксон ва 
континентал ҳуқуқий тизимларни 
ўзаро бирлаштирди.

Нюрнберг жараёни ҳуқуқ тари-
хида биринчи маротаба ўзига хос 
юридик прецедентни яратди. Нати-
жада кейинчалик ушбу ҳуқуқий таж-
риба Токио трибунали, Руанда, собиқ 
Югославия, Сьерра-Леоне учун хал-
қаро ҳарбий трибуналларни ташкил 
этишда намуна бўлиб хизмат қилди. 

Бу жараёнларда юридик амалиёт-
га ким томонидан ва қайси давлат 

ҳудудида содир этилганидан қатъи 
назар, жиноят учун жавобгарлик му-
қаррарлиги тўғрисидаги янги қоида 
жорий этилди.   

Трибунал ҳозирги замон халқа-
ро судлари тизимини барпо этиш 
учун намунавий модель вазифаси-
ни ҳам ўтади. Халқаро жиноят суди 
шу негизда ташкил этилгани ушбу 
фикримизни тасдиқлайди. Бу, ўз 
навбатида, халқаро гуманитар ҳуқуқ 
ва халқаро жиноят ҳуқуқи ривожига 
туртки берди.

Учинчи сабоқ: Нюрнберг жараёни 
инсон ҳуқуқларини ҳимоя қилишнинг 
таълим ва ахборот-маърифатга доир 
асосларини яратди.

1993 йили Нюрнберг шаҳрида ис-
роиллик ҳайкалтарош Дани Кара-
ваннинг “Инсон ҳуқуқлари кўчаси” 
(“Straße der Menschenrechte”) ном-
ли монументал ёдгорлик лавҳаси бу-
нёд этилгани бежиз эмас. 

Бу ёдгорлик Нюрнберг шаҳри 
раҳбарияти томонидан “Партиялар 
намойишлари шаҳри”ни Иккинчи 
жаҳон урушидан кейинги мураккаб 
ўн йилликлар давомида замона-
вий “Тинчлик ва инсон ҳуқуқлари 
шаҳри”га айлантириш борасида 
муҳим аҳамият касб этди. Бу ерда 
27 та оппоқ устун ўрнатилган бўлиб, 
ҳар қайси устунда Инсон ҳуқуқлари 
умумжаҳон декларациясининг ало-
ҳида бир моддаси немис тилида ва 
Европанинг бошқа тилларида ўйиб 
битилган.  

Нюрнберг жараёни сабоқлари ин-
соният фақат бирдамликдаги саъй-
ҳаракатлари билан зулмга бас ке-
лиши мумкинлигини ўргатди. Айнан 
Нюрнберг трибунали Низомидаги 
принциплар кейинчалик БМТ Бош 
Ассамблеяси томонидан халқаро ҳу-
қуқнинг инсониятга қарши жиноятлар 
билан курашиш соҳасидаги умумэъ-
тироф этилган принциплари сифати-
да тасдиқланган. 

Халқаро ҳамжамият тинчлик ма-
данияти, инсон ҳуқуқлари бўйича 
таълим соҳасида БМТ ўн йиллиги, 
тинчлик ва зўравонликка йўл қўймас-
лик маданияти ғояларини ҳам ай-
нан Нюрнберг принциплари асосида 
 эълон қилгани эътиборлидир.

Тўртинчи сабоқ: Нюрнберг таж-
рибаси инсон ҳуқуқларининг халқаро 
даражада ҳимоя қилиниши устидан 
мониторинг ўтказиш учун асос вази-
фасини ўтади.

Ҳуқуқий аҳамияти нуқтаи наза-
ридан, Нюрнберг жараёни инсон 
ҳуқуқларини ривожлантириш йўна-
лишларини белгилаб олишга ўз таъ-
сирини кўрсатгани жуда муҳимдир. 
Авваламбор, Нюрнберг жараёни хал-
қаро жиноятларнинг янги турларини 
белгилаб берди. Кейинчалик бу ян-
гиликлар халқаро ҳуқуқ ва аксарият 
давлатлар миллий қонунчилигидан 
мустаҳкам ўрин олди. 

Нюрнберг суди одил судловнинг 
умумқабул қилинган процессуал 
нормаларига мувофиқ равишда 
ўтказилди. Айбланувчиларга ад-
вокатларни эркин танлаш асосида 
ўз ҳуқуқларини ҳимоя қилиш им-
конияти чинакамига таъминлан-
ди. Суд мажлисларининг очиқ ва 
ошкора ўтказилиши ҳамда судла-
нувчилар ўз миллий тилидан фой-
даланиши масалаларига жиддий 
ёндашилди.

БМТнинг устав органлари, хусу-
сан, Инсон ҳуқуқлари бўйича кен-
гаши, шартномавий қўмиталари ва 
махсус процедуралари, айнан БМТ 
ихтисослашган муассасаларининг 
инсон ҳуқуқларини ҳимоя қилиш ор-
ганлари, жумладан, Бутунжаҳон ин-
теллектуал мулк ташкилоти, Жаҳон 
соғлиқни сақлаш ташкилоти, Халқаро 
меҳнат ташкилоти, Миграция бўйича 
халқаро ташкилот, ЮНЕСКО  ҳамда 
инсон ҳуқуқларини ҳимоя қилишнинг 
минтақавий механизмлари — Евро-
па Кенгаши, ЕХҲТ, Ислом ҳамкорлик 
ташкилоти, Африка иттифоқи, Араб 
давлатлари ташкилоти, МДҲ каби 
ташкилотларни тузишда бевосита 
Халқаро ҳарбий трибунал принцип-
ларига асослангани алоҳида аҳа-
миятга эга.

Бешинчи сабоқ: инсон ҳуқуқлари-
ни ҳимоя қилиш соҳасидаги халқаро 
ҳамкорлик.

Нюрнберг жараёни замонавий 
халқаро ҳуқуқни ҳамда унинг тинчлик 
ва асосий инсон ҳуқуқларига риоя 
этишга тааллуқли принципларини 
изчил ривожлантиришда етакчи роль 
ўйнади. БМТ Бош Ассамблеяси 1946 
йилнинг декабрида Нюрнберг одил 
судлови принциплари амалдаги хал-
қаро ҳуқуқнинг таркибий қисми ҳисоб-
ланишини эълон қилди.

Айни чоғда, Нюрнберг жараёни 
берган сабоқлар бугунги кунда ҳам 
биз учун улкан аҳамият касб эта-
ди. Халқаро ҳуқуқнинг энг муҳим 

 принциплари ишлаб чиқилгани ва 
қабул қилингани, шу принципларнинг 
амалда татбиқ этилиши туфайли 
инсоният тинчлик ва хавфсизликни, 
барқарор тараққиёт ва инсон ҳуқуқ-
лари ҳимоясини имкон қадар таъ-
минлаб келаётгани бунинг яққол да-
лолатидир.

НЮРНБЕРГ ВА ИНСОН 
ҲУҚУҚЛАРИ

Нюрнберг трибунали инсоният-
нинг барча муаммоларига ечим топиб 
бера олгани йўқ, албатта. Аммо унинг 
қатъий қарорлари бўлмаганида, ҳо-
зирги дунё одамзод кўзига бу қадар 
жозибадор кўринмаган бўлур эди.

Нюрнберг жараёни ҳозирги замон 
жамияти ривожининг ниҳоятда чу-
қур муаммоларини, хусусан, инсон 
ҳуқуқларини ҳимоя қилиш бўйича 
механизмларни тугал ишлаб чиқиш 

заруратини очиб берди. Нюрнберг 
трибунали томонидан ишлаб чиқил-
ган принциплар бугунги кунда ҳам 
ниҳоятда долзарбдир. Уларга амал 
қилиш тажовузларнинг олдини олиш 
ва инсон ҳуқуқлари бузилишига йўл 
қўймасликнинг муҳим шарти ҳисоб-
ланади.

 Коронавирус пандемияси, бир 
томондан, бутун инсониятнинг бун-
дай глобал таҳдидлар қаршисида 
ожизлигини кўрсатган бўлса, иккинчи 
томондан, Ер юзидаги барча давлат-
лар ва дунё халқлари бир-бирлари 
билан ўзаро боғлиқ эканини яна бир 
бор тасдиқлади. Бинобарин, жаҳон 
ҳамжамияти аъзолари ўртасидаги 
мунтазам мулоқотлар, ишонч ва яқин 
ҳамкорлик алоҳида аҳамиятга эга.

Инсоният бир яққол ҳақиқатни яна 
эътироф этди. У ҳам бўлса,  ҳукумат-
лар, парламентлар, фуқаролик жа-
мияти саъй-ҳаракатларини бирлаш-
тириш, ялпи жавобгарлик, халқаро 
ҳамкорликни янада ривожлантириш 
ва ўзаро мувофиқлаштириш прин-
ципларини мустаҳкамлаш зарурати-
дир. Фақат шундагина инсоннинг асо-
сий ҳуқуқ ва эркинликларини, ҳар бир 
шахснинг соғлиғи ва фаровонлигини 
тўла таъминлаш мумкин бўлади.

Бугунги кунда атрофимиздаги бар-
ча мураккабликлар ва зиддиятларга 
қарамасдан, дунё яхлит ҳамда муш-
тарак тус олди. Биз бир-биримизга 
янада боғланиб қолдик. Шу маънода, 
инсон ҳуқуқларини ҳимоя қилиш ма-
саласи БМТ Барқарор ривожланиш 
мақсадлари бўйича кун тартибини 
рўёбга чиқаришга қаратилган барча 
саъй-ҳаракатларимизнинг марказида 
туриши айни муддаодир. 

Зеро, барқарор ривожланишнинг 
17 та, яъни деярли барча мақсадлари 
инсон ҳуқуқларини ҳимоя қилиш тўғ-
рисидаги асосий ҳужжатларда ўз акси-
ни топган. Барқарор ривожланишнинг  
17 та мақсади — турли соҳаларни 
қамраган бўлиб, ушбу мақсадларга 
эришиш инсон ҳаётининг ҳар томон-
лама яхшиланиши учун қулай имко-
ниятларни юзага келтиради.

Шундай қилиб, ҳозирги замон 
инсон ҳуқуқлари даври, шубҳасиз, 
Нюрнберг жараёнидан бошланган. 
Гарчи, ХХ асрда кўплаб халқаро 
ҳужжатлар қабул қилинган бўлса-да, 
Нюрнбергдаги Ҳарбий трибунал ин-
сон ҳуқуқларини ҳимоя қилиш соҳа-
сидаги муҳим воқеа ҳисобланади. 

Нюрнберг трибунали инсон ҳу-
қуқлари бўйича халқаро ҳуқуқни 
мустаҳкамлаш борасида улкан 
роль ўйнагани, энг муҳими, жаҳон 
ҳамжамиятига ўзаро яқин қўшни, 
дўст ва ҳамкор бўлиб тинч-осойиш-
та яшаш мумкинлигини кўрсатиб 
бергани шубҳасиздир.

Биз Иккинчи жаҳон уруши даврида ўн миллионлаб кишилар қурбон 
бўлганлиги билан боғлиқ инсоният бошига тушган бундай улкан 
фожиани ҳамиша ёдда сақлашимиз керак. Башарият ХХ асрда 
инсон зотига нисбатан содир этилган бу қадар шафқатсизликларга 
жаҳон тарихи давомида сира дуч келмаганди.

75 йил илгари жаҳон тарихида илк бор нацистларнинг 
асосий ҳарбий жиноятчилари устидан  бошланган тарихий 
Нюрнберг суд жараёни ҳақида кўплаб китоблар ва 
мақолалар ёзилган, илмий ишлар ҳимоя қилинган. 

1993 йили Нюрнберг шаҳрида исроиллик ҳайкалтарош 
Дани Караваннинг “Инсон ҳуқуқлари кўчаси” (“Straße der 
Menschenrechte”) номли монументал ёдгорлик лавҳаси бунёд 
этилгани бежиз эмас. 

Бошланиши 1-бетда

Ўзбекистонга уруш 
олови ичида қолган 
республикалардан 
1,5 миллион киши, 
жумладан, 250 минг 
нафар бола эвакуация 
қилинган. Халқимиз 
уларга бошпана 
берди, меҳр-оқибат ва 
ғамхўрлик кўрсатди, 
дастурхонидаги бурда 
нонини баҳам кўриб, 
юксак инсонпарварлик 
фазилатларини намоён 
этди.

Нюрнберг жараёнининг 
инкор этиб бўлмас 
аҳамияти, авваламбор,  
юқори лавозимлардаги 
давлат арбобларини 
халқаро судда суд 
қилиш прецеденти 
юзага келгани 
мисолида яққол 
кўринади. Айтиш 
мумкинки, инсониятни 
бирлашишга ундаш 
тамойилини худди шу 
омил бошлаб берган.

Сурат trudslava.su сайтидан олинди.

Сурат today.uconn.edu сайтидан олинди.



2020 йил 20 ноябрь, 224-сон4 ЖАМИЯТ
Кейинги 2 йил ичида медиамакондаги янгиликлар контентининг 80-82 фоизини 
айнан видеоматериаллар эгаллайди. Яъни замонавий ўқувчи қуруқ матн билан 

қониқмайди, уларнинг ишончи ва эътиборини қозониш учун уларга кўпроқ фото ва 
видеоматериаллардан иборат визуал ахборотларни бериш талаб этилади. 

Илм-фан

Таҳлил

янги авлод кадрларини тарбиялашда уни ўрганиш қанчалик муҳим?
“X”, “Y”, “Z” АВЛОДЛАР НАЗАРИЯСИ

Бугунги кунда марказда 6 та лабора-
тория ва 2 та — Персоналлаштирилган 
қишлоқ хўжалиги экинларини ўрганиш  
ҳамда Генетик ўзгартирилган орга-
низмлар ва уларнинг маҳсулотларини 
таҳлил қилиш бўйича миллий мувофиқ-
лаштириш маркази  бўлими фаолият 
юритмоқда.

Шунингдек, марказ қошида махсус 
уруғчилик хўжалиги, иссиқхона, фито-
трон ва гермоплазма каби ноёб объект-
лар мавжуд.

Марказ фаолияти давлатимиз 
 раҳбарининг 2017 йил 10 феврал-
даги “Геномика ва биоинформатика 
соҳасида фундаментал ва амалий 
тадқиқотларни, шунингдек, инновация 
ишларини ривожлантиришга доир қў-
шимча чора-тадбирлар тўғрисида”ги 
қарори асосида қайта ташкил этилди, 
геномика ва биоинформатикани янада 
ривожлантириш бўйича ишлар  жадал-
лашиб, янги босқичга кўтарилди.

Лабораторияларда ҳужайралардан 
кўпайтирилган пахта, буғдой, узум ни-
ҳоллари, ген-нокаут усули билан яра-
тилган “Порлоқ” туркумидаги тезпишар, 
ҳосилдор пахта навлари ўрин олган. 

— Марказ олимлари томонидан ғў-

Президентимиз шу йил 30 сентябрда 
ўқитувчи ва мураббийларга йўллаган 
байрам табригида: “Олий таълим ти-
зимининг вазифаси фақат талабаларга 
дарс беришдан иборат эмас. Универси-
тет ва институтларимиз илм-фан соҳа-
сида ҳам фаол ишлаши, ёшларни ил-
мий ишларга, катта-катта лойиҳаларга 
жалб этиши керак... Бугун биз яшаётган 
жамиятга янги фикр, янги ғоя, энг му-
ҳими, ислоҳотларни амалга оширишга 
қодир бўлган янги авлод кадрлари ке-
рак. Албатта, халқимизнинг мардона 
меҳнати, ўқитувчи ва мураббийларнинг 
жонбозлиги туфайли таълим соҳасини 
тубдан модернизация қилиш бўйича 
кўп иш қилдик. Лекин ҳаммамиз яхши 
тушунамизки, булар — катта мақсад йў-
лида ташланган дастлабки қадамлар, 
холос”, дея таъкидлаган эди. Бугунги 
жамиятимизга хос ва мос кадрлар ав-
лодини тарбиялашдан олдин уларнинг 
психологиясини билиб олиш зарур, 
бизнингча. Мақола аввалида қўйилган 
саволга жавоб топсак, бугунги авлод 
тарбиясидаги ёндашувни тўғри белги-
лай оламиз.

Россиялик бир гуруҳ олимлар хуло-
сасига кўра, охирги икки аср авлодини 
беш тоифага бўлиш мумкин. Биринчи-
си, 1923-1943  йилларда туғилган “унсиз 
авлод”. Уларни қиш фаслига ҳам қиёс-
лашади. Улар уруш даврида туғилиб, 
барча қирғинбаротлар, иқтисодий танг-
лик, яқинларидан жудолик ва  оммавий 
қатағонни кўрган. Бу авлоднинг мақса-
ди омон қолиш бўлган, улар бир кун 
келиб, ҳаммаси изга тушиб кетишига 
умид қилиб яшаган. Шунинг учун ҳам 
уларни қиш фаслига қиёслашган. Чун-
ки қишда сокинлик ҳукмрон бўлади ва 
инсонлар қаҳратондан кейин, албатта, 
баҳор келишига ишонган.  

Кейинги авлод 1943-1963 йилларда 
туғилганларни ўз ичига олувчи “бэби-
бумерлар”, яъни уларнинг ота-оналари 
оилада имкон қадар кўпроқ фарзанд 

Рисолат МАДИЕВА,
“Янги Ўзбекистон” мухбири

зани фитохром А1 гени учун биринчи 
маротаба ген-нокаут технологияси иш-
лаб чиқилди.  Унга АҚШ, Хитой, Миср, 
Россия ва Ҳиндистонда патент олинган, 
— деди  Геномика ва биоинформатика 
маркази директори ўринбосари Забар-
даст Бўриев. — Яратилган технология 
бир вақтнинг ўзида ғўзанинг қатор фой-
дали хусусиятларини ижобий  томонга 
ўзгартирди. Ушбу технология ёрдамида 
ғўзанинг узун толали ва сифатли, эрта 
пишар, серҳосил, қурғоқчилик ва шўрга 
чидамли янги “Порлоқ” нави яратилди. 
Янги нав ўрта толали ғўза бўлишига 
қарамай, унинг толаси сифати ингичка 
толали ғўзага деярли ўхшаш.   

Республикамизнинг Сурхондарё, 
Қашқадарё, Бухоро, Самарқанд, Жиз-
зах, Сирдарё ва Тошкент вилоятлари 
“Порлоқ” ғўза навини етиштириш учун 
энг мақбул ҳудудлар саналади. “Пор-
лоқ” ғўза нави кескин ўзгарувчан, турли 
хил ноқулай иқлим шароитларга чи-
дамлилиги билан бошқа навлардан аж-
ралиб туради. Шунингдек, бошқа ғўза 
навларига нисбатан 18-20 фоиз кўп ҳо-
сил беради. Тола сифати дунё бўйича 
ўрта толали ғўза навлари орасида энг 
юқори ўринда туради.

Сурхондарё ва Қашқадарё вилоят-
ларида, айниқса, июнь ва июль ой-
ларида об-ҳаво кескин исиб кетиши 
натижасида ғўза ҳосили тўкилиши 
кузатилади. “Порлоқ” ғўза нави эса 

агротехник тадбирлар ўз вақтида ба-
жарилмаса ҳам, шона ва гулларини 
сақлаб қола олади. Бир туп ғўза 30-40 
тагача гуллаши мумкин.

Маркерларга асосланган селекция 
технологияси қисқа вақт ичида ғўзанинг  
янги навларини яратиш имконини бера-
ди. Марказ олимлари ушбу технология 
ёрдамида ғўзанинг серҳосил, тола си-
фати юқори ҳамда машинада  теришга 
қулай бўлган “Равнақ-1” ва “Равнақ-2”  
навларини яратди. Улар дунё миқёсида 

маркерларга асосланган селекция ёрда-
мида яратилган биринчи нав саналади. 
Бу навларни айни пайтда тижоратлаш-
тириш ишлари амалга оширилмоқда.

Анъанавий селекция усулларини 
қўллаб, янги ғўза навларини яратиш 
машаққатли меҳнат, узоқ вақт ва кўп 
маблағ талаб этади. Бундай ҳолларда 
селекция жараёни ҳатто 20-25 йилгача 
чўзилиши мумкин.

Юқорида келтирилган муаммоларни 
бартараф этишда анъанавий селекция 

усулларини геном-технологиялари ва 
молекуляр селекция усуллари билан 
бойитиш муҳим аҳамиятга эга.

Узум ва анор кўчатларини invitro усу-
лида кўпайтириш юзасидан ҳам бир қа-
тор ишлар олиб борилмоқда. Марказда 
invitro микроклонал кўпайтириш тех-
нологияси ёрдамида фермерлар учун 
вируслардан холи, соғломлаштирилган 
узум ва анор кўчатлари кўпайтирилиб, 
жойларга етказиб берилади.

Мутахассисларнинг таъкидлаши-
ча, ўсимликларда ҳам вирус бўлади.  
Масалан, узум узоқ йил яшагани учун 
йиллар давомида унда вирус йиғилиб 
боради. Уруғ агар кичик ҳужайрадан 
олинганда, вирусдан холи, қилиб ўсти-
риш мумкин. Шунда узумнинг ҳам ҳо-
силдорлиги ошади, ҳам мазаси ширин 
бўлади. Шу боис, фермерлар бу шакл-
да ўстириладиган ўсимлик турларига 
қизиқади.  

Ген-нокаут технологияси ёрдами-
да яратилган буғдойнинг “Баркамол” 
нави эътиборга молик изланишлардан. 
Синов жараёнида бўлган ушбу навдан 
ҳосилдорликни 30 фоизгача кўтариш 
мумкин.

Ғўзанинг вилт касаллигига чидамли 
“Бардош” нави ҳам бор. Вилт ҳар йили 
дунёда ғўзанинг кўп миқдорда нобуд 
бўлишига олиб келади. Янги яратилган 
технология вилт замбуруғини ғўза ичи-
га киришига йўл қўймайди ва бунинг на-
тижасида ўсимлик ҳимояланади.

Янги авлод SNP (Single Nucleotide 
Polymorphism — Ягона Нуклеотидлар 
Полиморфизими)  маркерларининг 
яратилиши SNP-чип технологиясининг 
вужудга келишига асос бўлди. SNP-чип 
технологияси бугунги кунда генларни 

карталаштириш соҳасида қўллани-
лаётган энг самарали усуллардан бири 
ҳисобланади. Марказ ва АҚШ олимла-
ри ҳамкорлигида ғўзанинг фузариоз 
вилт касаллигига чидамли генларини 
аниқлашда SNP-чип технологиясини 
қўллаш борасида  тадқиқотлар олиб 
борилмоқда.

Шунингдек, картошканинг фито-
хром Б гени фаолиятини ген-нокаут 
технологияси ёрдамида сусайтириш 
натижасида  ҳосилдорликни 26 фоиз-
га оширишга эришилди. Ҳозир кар-
тошканинг янги навлари синовдан 
ўтказилмоқда.

Биология фанининг янги йўналиш-
ларидан бири бўлган “генлар инженер-
лиги” жадал суръатларда ривожланиб 
бормоқда. Ўсимлик генларини мақсад-
ли тарзда ўзгартирилиши, уларнинг 
фаолиятини кучайтириш ва сусайти-
риш, бир организмдан иккинчисига кў-
чириб ўтказиш ҳамда алмаштириш ва 
ҳатто “ўчириб” қўйиш каби илғор усул-
лари кенг жорий этилмоқда.

Ана шундай ген-муҳандислик тадқи-
қотлари асосида яратилган янги нав-
ларни ишлаб чиқиш, синаш ва тажриба 
хўжалигига олиб киришни самарали 
ташкил этиш учун марказ ҳудудида ис-
сиқхона барпо этилган. Энг замонавий 
асбоб-ускуналар билан жиҳозланган 
иссиқхонада томчилатиб суғориш ти-
зими, автоматик бошқарув пульти мав-
жуд.

Иссиқхонада синовдан ўтказилиб, 
экологик хавфсизлиги ўрганилган, гене-
тик жиҳатдан турғунлаштирилган янги, 
яъни  гени ўзгартирилган навлар халқ 
саломатлиги ва иқтисодий барқарорли-
гини таъминлашга хизмат қилмоқда.

кўришга интилган. Бу авлод яшаган 
даврда инсонларнинг турмуш тар-
зи ўнглана, ғоялар, қарашлар ўзгара 
бошлаган. Улар бу даврда фазони забт 
этган ва шу каби ихтироларга ҳайрат 
билан қараган. Шунинг учун ҳам бу ав-
лод вакилларида ғолиблик руҳи устун 
туради. Оптимизм ва жамоавий руҳ 
улар учун жуда муҳим саналади.

СИЁСАТГА ҚИЗИҚУВЧИ 
АВЛОД

Энди биз чуқурроқ таҳлил қилмоқ-
чи бўлган асосий уч авлоднинг ўзига 
хос хусусиятларига ўтсак. “X” дея ном-
ланган авлод вакилларининг туғилиш 
даври 1963-1986 йилларга тўғри кела-
ди. Уларни ёз фаслига қиёс этишади. 
Американинг “Pew” тадқиқот маркази 
мутахассислари эса бу авлод даври-
ни 13 йил деб белгилаган. Яъни 1965-
1979 йиллар оралиғида туғилган “X” 
авлод ҳақида ҳаттоки унутилган “ўрта 
бола” деган фикр ҳам илгари сурилади. 
Уларнинг фикрича, бу даврда туғилиш 
даражаси паст бўлган. Лекин бугун 
бошқарув ролида бўлган “бэби-бумер”-
лар яқин йилларда ўз ўрнини “X”ларга 
бўшатиб беради ва улар касбий ўсиш-
нинг юқори нуқтасига чиқади.

— Авлодлар назариясига кўра, ҳар 
бир авлод, яъни “X”,“Y” ва “Z” авлод-
лар ўзига хос хусусиятга эга, — дей-
ди Ўзбекистон давлат жаҳон тиллари 
университети доценти, филология 
фанлари бўйича фалсафа доктори 
Беруний Алимов. — Масалан, “X” ав-
лодни кўчманчилар, дейишади. Чунки 
айнан улар иштирокида дунё бўйлаб 
миграция жараёнлари бир неча баро-
бар ортгани кузатилади. Сиёсий жи-
ҳатдан ўз қарашларига эга, жамоавий 
қадриятлар улар учун жуда муҳим. 
Мусиқани улар шунчаки маданият 
эмас, балки “поп-культура” сифатида 

қадрлашади. Энг муҳими, улар ишга ва 
оилага жиддий эътибор қаратади. “X” 
авлод сиёсий ахборотларни ҳар томон-
лама яхши кўради. Кундалик халқаро 
ҳаётга ва мамлакатдаги сиёсий-иқти-
содий ислоҳотларга тегишли бўлган 
хабарлар уларни кўпроқ қизиқтиради.

ЎЗГАРИШЛАРДАН 
ҚОЧМАЙДИГАН АВЛОД

Куз фаслига қиёсланадиган “Y” авлод 
1986-2003 йилларда туғилганлардир. 
Баъзи олимлар бу авлодга 1980-2000 
йиллар оралиғида туғилганларни ки-
ритади. Улар глобал инқироздан олдин 
туғилган ва ҳаётдаги ҳар қандай янги-
ликлар, ўзгаришларни хуш кўриб, тур-
муш тарзини ўзгартириш тўғрисида бош 
қотирувчилардир. Улар иқлим ўзгариш-
ларига бефарқ эмас. Қайси ташкилотда 
ишламасин, ўша ерга янги руҳ олиб ки-
ришга ҳаракат қилади. Энг муҳим жиҳа-
ти, уларга имконият ва йўналиш бериб 
турилса, кифоя. Мол-дунёга унчалик ўч 
эмас. Сотиб олинган қиммат гиламни 
олдингилардек деворга осиб қўймайди.

— “Y” авлод ўзгаришлар тарафдо-
ри, — дейди Беруний Алимов. — Улар 
учун ғалаба жуда муҳим. Бирор нар-
сани олдига аниқ мақсад қилиб, унга 
эришмагунча қўймайди. Улар ахборот 
технологияларига қизиқиши билан ҳам 
бошқалардан ажралиб туради. Турли 
янги соҳаларда ўзларини синаб кўриш-
дан тортинмайди. Таваккалчилик улар-
да кучли. Яъни ўзидан олдинги авлод 
каби “дарахт битта жойда кўкаради”, 
деб эмас, балки ўзини ҳар хил янги 
касбларда синаб кўришни одат қилган. 
Ҳаётда ўзгаришларга ҳар доим тайёр 
туради. “Y” авлодни бугунги жамиятда 
содир бўлаётган оддий, кундалик, бир 
қарашда жўн ўзгаришлар кўпроқ қи-
зиқтиради ва ана шу ўзгаришларнинг 
инсонлар ҳаётидаги аксини кўришни 
хоҳлайди. Шу жиҳатдан улар ўзлари 
қидираётган ахборот ичидан ҳаётни 
қандай ўзгартириш, бугунги турмуш 
тарзини қандай қилиб янада такомил-
лаштириш мумкин, деган масалаларга 
тааллуқли бўлган ахборотларга кўпроқ 
аҳамият беради. Улар яна сиёсий ва 
маданий ҳаётдаги воқеликлардан таш-
қари, соф, “сувсиз” ёки “ҳазми осон” ян-
гилик жанрларига кўпроқ қизиқади. Йи-
рик, таҳлилий мақолаларни ўқимайди, 
асосан, индувидуал тарзда ўзи учун қи-
зиқ бўлган ҳар қандай ахборотни қиди-
ради ва уни, албатта, топади, ўқийди.

АХБОРОТ УММОНИГА 
ҒАРҚ БЎЛГАН АВЛОД
Баъзи манбаларда 2003-2024 йил-

лар оралиғида, айрим тадқиқот на-
тижаларида эса 1995 йилдан кейин 
туғилганлар деб ҳисобланадиган “Z” 
авлод қиш фаслига қиёсланади. Бу 
давр тугагани йўқ ва шунинг учун тугал 
хулоса чиқариш қийин. Лекин шуни-
си аниқки, бу авлод қадриятларининг 
шаклланиши қаттиқ сиёсий курашлар, 
ҳудудларни қайта бўлиб олиш машма-
шалари давом этаётган ҳамда ахборот 
уруши даврига тўғри келмоқда. 

Мутахассислар бу авлод вакилла-
рининг мамлакатлар иқтисодиётини 
янада кўтариш ва, умуман, кутилма-
ган, оламшумул ўзгариш қилишлари-
га ишонмоқда. Чунки индиго болалар, 
ғайриоддий иқтидорли, махсус фалса-
фий дунёқарашга эга, ижодкор ва “қў-
лида гажетлар билан туғилган”лар ай-
нан “Z” авлодга мансубдир. 

— Бугунги кунда ахборот оқимининг 
кучайиши ва уни олишдаги имконият-
ларнинг кенгайиши натижасида “Z” ав-
лод вакиллари бирор касбни эгаллаш 
ёки бирор ишни бошлашдан олдин “Бу 
ўзидан аввалги даврда қандай бўлган 
ва ҳозирги вақтда қандай самара бе-
ряпти”, деган саволни ўртага қўйиб, 
таққослайди, — дейди Ёшларга иж-
тимоий психологик хизмат кўрсатиш 
маркази психологи Гулбаҳор Юсупова. 
— Ана ундан кейин хулоса чиқаради. 
Бир томондан, бу яхши. Лекин, иккин-
чи томондан, улар жуда катта ахборот 
оқими ичида қолиб кетяпти. Бу авлод 
вакиллари орасида мустақил бўлишга 
интилиш ёши тобора ёшариб бормоқ-
да. Бундан бир неча йил аввал бола-
лар ўсмирликка қадам қўйганида, яъни 
12-15 ёшлар оралиғида мустақил бў-
лишга интилар эди. Бугунги кунда эса 
айрим ёшларнинг ҳатто ўсмирлик дав-
рига ўтмасидан аввал ҳам ўзини инди-
видуал шахс сифатида тан олишлари-
ни истайдиганлари кўзга ташланмоқда. 
Бу авлодга хос яна бир хусусият, улар-
да атрофдагиларга нисбатан шахсий 
фикр ва ташхиснинг борлигидир. Улар 
тез ҳазм бўладиган қисқа, лўнда, тушу-
нарли ахборотларни истеъмол қилади. 
Бу авлод вакилларига ахборотни пуб-
лицистик-оммабоп ва сўзлашув услу-
бида етказиш мақсадга мувофиқдир.

Гулбаҳор Юсупова фикрича, бугунги 
ёш авлодга дўстона услубда мулоқот 
қилган яхшироқ. Ана шундагина улар 

билан тил топишиш ва уларни ишонти-
риш осонроқ бўлади. 

МАТН ЎҚИШГА 
ЭРИНАДИ

— “Z”, яъни бугунги ёш авлод алоҳи-
да аудитория ҳисобланади. Биз уларни 
ахборот уммонига ғарқ бўлган ёки ян-
гиликлар тўфонида қолиб кетган, деб 
ўйлаймиз, — дейди Беруний Алимов. 
— Ваҳоланки, ёш авлод фақат ўзига 
керакли бўлган ахборотни, хусусан, қис-
қа ҳажмдаги матнларни ўқийди. Таҳли-
лий материалларга эътибор бермайди. 
Нима учун? Сабаби, улар ҳар соҳадан 
бир шингил янгилик топишни истайди. 
Чунки уларда “қисқа ўйлаш” (инглизча 
“clip thinking”, русчада “клиповое мыш-
ление”) жуда яхши шаклланган. Битта 
ахборот мавзусига чуқур кириб боришга 
ёки бир мавзуга атрофлича таҳлилий 
ёндашилган материални ўқиб ўтиришга 
уларда вақт ҳам, имконият ҳам чегара-
ланган. Шундан келиб чиқиб, улар бирор 
масалага жиддий ва чуқурроқ киришиш-
га ўзларида сабр-тоқат топа олмайди. 
Масалан, агар видеосюжет бўладиган 
бўлса, ундаги 1-2 дақиқалик ахборотни 
яхши кўриб, томоша қилади. Улар учун 
матнли янгиликка нисбатан видеоянги-
ликлар кўпроқ қизиқ. Шу сабабли медиа 
мутахассислар прогнозига кўра, кейинги 
2 йил ичида медиамакондаги янгилик-
лар контентининг 80-82 фоизини айнан 
видеоматериаллар эгаллайди. Яъни за-
монавий ўқувчи қуруқ матн билан қониқ-
майди, уларнинг ишончи ва эътиборини 
қозониш учун уларга кўпроқ фото ва 
видеоматериаллардан иборат визуал 
ахборотларни бериш талаб этилади. 

АВЛОДЛАР НАЗАРИЯСИ 
БИЛАН ТАНИШИШ 

БИЗГА НИМА БЕРАДИ?
Мутахассисларнинг фикрлари 

ҳамда хориж олимлари назарияла-
рини кўриб чиқдик. Энди сизга бир 
экспериментни таклиф қиламан. “Z” 
авлод даврида туғилган фарзан-
дингизга эртак айтиб кўринг. Эртак 
узунроқ бўлсин. Кейин болангизни 
зимдан кузатинг: у сизни диққат би-
лан эшитяптими? Воқеалар баёни-
нинг қайси қисми унинг эътиборини 
тортди? 

Айтишларича, бугунги кун боласи-
ни эртакларнинг фақатгина кульмина-
цион нуқтасигина қизиқтиради. Яъни 
“Қизил қалпоқча” эртагининг жужуқ-
ларимиз учун қизалоқнинг бувисини 
бўри еб қўйган жойигина қизиқ экан.

Биз нега авлодлар назариясини 
ўрганишимиз керак? Аввало, ўзаро 
муносабатларда бу асқатади. Сиз 
ёши катталарга бошқача, ёшларга  
эса ўзигагина хос услубда муомала 
қилишни бошлайсиз. Қолаверса, ах-
борот етказишда унинг истеъмолчи-
ларини ўрганиш бугунги куннинг та-
лабидир. 

Авлодлар назариясини ўрганиш бо-
зор иқтисодиётини шакллантиришда 
маркетологлар фаолиятини яхшилаш-
да, социологларнинг ижтимоий қат-
ламларни ўрганишдаги тадқиқотларини 
жонлантиришда ва, албатта, ахборот 
узатувчилар, яъни ОАВ вакилларига 
ўз аудиторияларини яқинроқ ўрганиш 
ҳамда уларга керакли ва қизиқарли 
бўлган ахборотни тайёрлаб узатишда 
катта фойда беради. 

Шиддат билан ривожланиб бораётган бугунги даврда 
луғатимизга янгидан-янги ибора ва жумлалар кириб кела 
бошлади. Шулардан бири авлодлар назарияси тушунчасидир. 
Ҳар бир авлоднинг ўзига хос дунёқараши, ҳаётга муносабати, 
вазифаси ва тақдири бор. Уларнинг бу ўзига хосликлари 
оила, ижтимоий ҳаёт, дунёқараш ва касб каби турли омиллар 
эвазига шаклланади. Хўш, авлодлар назариясини ўрганиш 
бизга нима беради?

Соҳиба МУЛЛАЕВА,
“Янги Ўзбекистон” мухбири

БИОТЕХНОЛОГИК ЎСИМЛИК НАВЛАРИ
Анъанавий селекция усулларини қўллаб, янги ғўза 
навларини яратиш машаққатли меҳнат, узоқ вақт ва кўп 
маблағ талаб этади. Бундай ҳолларда селекция жараёни 
ҳатто 20-25 йилгача чўзилиши мумкин.

“Порлоқ” ғўза нави кескин ўзгарувчан, турли хил 
ноқулай иқлим шароитларга чидамлилиги билан бошқа 
навлардан ажралиб туради.

халқ саломатлиги ва иқтисодий барқарорлик кафолати

Бошланиши 1-бетда

Ген-нокаут 
технологияси 
ёрдамида яратилган 
буғдойнинг 
“Баркамол” нави ҳам 
эътиборга молик 
изланишлардан. 
Ҳозирда синов 
жараёнида бўлган 
ушбу навдан 
ҳосилдорликни 
30 фоизгача 
кўтариш мумкин.

Араб тили дунёдаги энг қадимий ва энг кенг тарқалган тиллар 
сирасига мансуб. Маъноларнинг хилма-хиллиги, тобланиши, оҳангдорлиги, 

гўзаллиги борасида қиёси йўқ саналади. 

— Тўрт! — деди пинагини бузмай.
Талаба йигит бўш келмади.
— Нега “тўрт”? Бирорта хато қил-

димми?
Домла бир зум жим қолди, дарҳақи-

қат, йигитнинг жавобларидан хато топ-
маганди. Лекин...

— Учта сўз сўрайман, топсангиз, 
марра сизники.

— Бемалол, — деди талаба йигит 
дадилликни қўлдан бермай.

Домла очиқдан-очиқ шафқатсизлик 
қилди, яъни қўшимча саволларни му-
раккаб мумтоз форс адабиёти наму-
наларидан танлади. Унинг назарида 
“беш” баҳога даъвогарлик қилаётган та-
лаба йигит бу саволларга жавобан оғиз 
очолмаслиги тайин эди. Бироқ... тала-
ба шу қадар бийрон жавоб қайтардики, 
ҳурматли домла кўзини олиб қочишга 
жой тополмай қолди. 

— Яна битта савол, — деди у шошиб 
қолганидан ўнғайсизланиб.

Бу вақтда талаба йигитнинг ҳам саб-
ри тугаганди.

— Домлажон, — деди у ҳурмат сақ-
лаган ҳолда, лекин қатъият билан, — 
сиз аввал ваъдага биноан баҳони қў-
йинг, сўнг қанча саволингиз бўлса, мен 
тайёрман!

Тошкент давлат университетининг 
Шарқ тиллари факультетида бўлиб ўт-
ган ушбу воқеага оз эмас, 50 йилдан 
ошди, қаттиққўл домлага бўш келмаган 
билимдон талабанинг исм-шарифи эса 
Неъматуллоҳ Иброҳимов эди! 

* * *
Орадан озмунча сувлар гоҳ сокин, 

гоҳ жўшқин, гоҳ айқириб оқиб ўтдими?! 
Инсон ҳаётининг ўзак-ўзагини ташкил 
этган тақдир, қисмат дарёси қандай оқа-
ди, қаёқларга бош олиб оқади, ўзининг 
адоқсиз мавжларида бандасига не инъ-
омларни ҳадя қилиб, қанчаларидан уни 
мосуво этади — буни ҳеч кимса башорат 
қилолмаслиги муқаррар, аммо, лекин 
қодир Парвардигор бандасини “мақсад, 
маслак, сабот” дея аталмиш бебаҳо туй-
ғулар ила қувватлантирган ҳамки, солиҳ 
ва соғлом йўлга юриш — бу ёғи энди 
фақат инсоннинг ўзига, унинг салоҳия-
ти, жаҳди, матонатига ҳавола!

 Шарқ тиллари орасида ҳудуд ва ну-
фус жиҳатидан хитой, араб, япон тил-
лари етакчилик қилиши маълум. Би-
роқ тарихий воқелик нуқтаи назаридан 
Марказий Осиё халқлари ҳаётида араб 
тилининг ўрни ва аҳамияти беқиёс. Ху-
сусан, гап араб тили бўйича мутахас-
сисликни танлаш ҳақида борар экан, 
масаланинг ғоятда бошқа нозик жиҳа-
тини ҳам унутмасликка тўғри келади.

Араб ёзуви ва тили Қуръони ка-
рим ёзуви ва тили ҳамдир! Шу сабаб-
дан ҳам худосиз шўролар мафкураси 
ҳукмронлик қилган замонларда араб 
тили мутахассисларига кўп ҳам ишонч 
билдирилавермаган. Шарқшунослик 
мутахассислигига келажаги йўқ соҳа 
сифатида қаралган. Неъматуллоҳ 
 Иброҳимов эса болаликда қалбига 
муҳрланган орзудан воз кечмади. Мас-
лак йўлида қатъият, сабот кўрсатди. 

Урушдан кейинги оғир йилларда 
оддий аҳоли орасида рўзғор — тирик-
чиликдан муҳимроқ ташвиш бўлмаган. 
Лекин Марғилоннинг машҳурдан маш-
ҳур “Маориф” маҳалласининг (бурун-
ги номи “Чорбоғ”) оқсоқоли, таниқли 
тадбиркор Иброҳимжон ака Довудов 
мактаб ёшига етган ўғлидаги лаёқат 
ва иштиёқни жуда эрта пайқади. Неъ-
матуллоҳ ғоятда зийрак, уқувли, муто-
лаага мойил, хотираси пухталиги билан 

Олимлар олами

ЗИЁЛИ ЙЎЛ, МУНАВВАР ЙЎЛ
Форс тилидан имтиҳон куни ҳам етиб келди. Талабалар астойдил 
тайёргарлик кўргани бежиз эмас. Чунки қаттиққўллик, талабчанликда 
Босит Мусаевга тенг келадигани йўқ. Қолаверса, негадир бугун 
домланинг авзои чатоқроқ — чеҳраси очилмас, билимдонлик даъвосидаги 
талабани “қоқилтирадиган” саволларни аямай қалаштирар, бунинг 
оқибатида, мана, гуруҳдошлардан бирортаси “3”дан юқорисини ололмади. 
Ниҳоят, гуруҳнинг сўнгги вакилига навбат келди. Унинг жавоблари 
шу қадар равон ва бехато эдики, Мусаев домла бирдан бош чайқаб, 
“тушимми-ўнгимми?!” дегандек кўзларини катта-катта очиб, рўпарасида 
ўтирган йигитга қаради. Қаради-ю, шаштидан тушмади.

Хуршид ДЎСТМУҲАММАД,
ёзувчи

тенг-тўшларидан ажралиб турарди. 
 Иброҳим ака ўғлини маҳалладош илм-
ли қорилар ҳузурига етаклади, масла-
ҳатлашди ва Неъматуллоҳ бир йўла 
икки мактабда таҳсил ола бошлади. 

Шу ўринда эътибордан соқит қил-
маслик керакки, ота фарзанди учун ус-
тоз танлашда адашмади. Неъматуллоҳ 
ўртоқлари қаторидан қолмай болалик 
завқини сурар, мактабда фақат “аъло” 
баҳоларга ўқир, шу билан бир йўла 

Қуръони карим, қироат ва тажвид илм-
ларини ташналик билан ўзлаштирар, 
ҳамшаҳар уламою фузало зотлар дав-
расида навоийхонлик, фузулийхонлик, 
яссавийхонликдан баҳра олиб, бадиият 
олами сирларидан воқиф бўлиб борар-
ди. Ҳофиз, Бедилнинг форсийдаги ға-
залларига ошно бўлиб улгурган, бир 
сўз билан айтганда, ёшликда олинган 
илм маҳзани қалбга ўзининг ўчмас муҳ-
рини босган — ҳаётий мақсад, маслак-
ка айланган эди. 

 Неъматуллоҳ Иброҳимов болалик-
дан дилига жо бўлган орзу-ниятларини 
рўёбга чиқаришнинг бирдан-бир йўли 
шарқшунослик соҳасида эканидан уни 
қайтарадиган куч қолмаганди. У ҳеч 
бир иштибоҳга бормади, заррача ик-
киланмади — ҳужжатларини Тошкент 
давлат университетининг Шарқ тилла-
ри факультетига топширди.

* * *
ХХ асрнинг бошлари — 1918 йилда 

Туркистон шарқшунослик институти 
ташкил этилиши чинакам тарихий во-
қеа эди. Бироқ орадан 6 йил ўтиб, бу 
институт Ўрта Осий давлат универси-
тетига факультет сифатида қўшиб юбо-
рилди, орадан яна 6-7 йил ўтар-ўтмас 
факультет аввал педагогика факуль-
тетига айлантирилиб, кейин бутунлай 
тугатилди. Иккинчи жаҳон урушининг 
сўнгги йилларига келиб, шарқ тилла-
рига бўлган эҳтиёжга кўра, Ўрта Осиё 
давлат университетида факультет 
фаолияти тикланди. Орадан беш йил 
ўтиб, унинг қалдирғочлари ҳаётга йўл-
ланма олди.

Бу олий илмий даргоҳнинг оёққа ту-
риши, шаклланиши том маънода Вата-
нимиз мустақиллигининг илк йилларида 
рўёбга чиқди. Биринчи Президентимиз 
фармони билан Тошкент шарқшунос-
лик институти таъсис топди. Биринчи 
ректори Неъматуллоҳ Иброҳимов раҳ-
барлигида институт илмий-педагогик 
жамоаси ўз фаолиятини замонавий та-
лаблар даражасига кўтариш, чунончи, 
янгидан-янги кафедра ва факультетлар 
очиш, илмий салоҳиятни ошириш, хал-
қаро илмий-амалий ҳамкорликларни 
кенгайтириш ва, албатта, юқори мала-
кали кадрлар тайёрлаш борасида кат-
та нуфузга, эътиборга сазовор бўлди. 
Институт нафақат республикада ёки 
Марказий Осиё давлатлари орасида, 
балки олис-яқин хорижий мамлакат-
ларда тан олинган салоҳиятли илмий 
марказ мақомига эришди.

“Шарқшунослик ҳамма даврларда 
ҳам кенг миқёсдаги фан ҳисобланган, 
—  дейди филология фанлари доктори, 
профессор Темур Мухторов. — Лекин 
мана шу “кенг миқёсли” деган тушун-
ча турли даврларда турлича талқин 
этилган. Мустақиллик йилларида, таъ-
бир жоиз бўлса, мана шу талқин этиш 
соғломлаша бошлади. Шарқшунослик 
фақат олис ўтмишга “кўз тикиш” билан 
кифояланмайдиган, балки ўша олис ўт-
миш орқали ҳозирги замонни таҳлил ва 
тадқиқ этувчи, қолаверса, узоқ истиқ-
бол йўлларини белгилаб берувчи фан 
эканини ҳам назарий, ҳам амалий жи-
ҳатдан асослай бошлади. Бу ўз-ўзидан 

оид бу каби сийралар “халқ сийралари” 
(халқ романлари)” деб аталиб, араб 
халқ адабиётининг энг кенг тарқалган 
жанрларидан бири ҳисобланади”.

Кўринадики, устознинг улкан илмий 
саъй-ҳаракатлари самараси ўлароқ, 
ўзбек шарқшунослик фанида сийрашу-
нослик мактабига асос солинди. 

* * *
Тез орада араб филологияси кафед-

раси мудири, профессор Неъматуллоҳ 
Иброҳимовга факультет раҳбарлиги 
ишониб топширилди. Икки йил ўтиб-
ўтмай институтга ректор сифатида та-
йинланган домлага кенг имкониятлар 
очилди. Неъматуллоҳ Иброҳимов бор 
салоҳиятини бу олий ўқув юрти нуфузи-
ни, кафедра ва факультетлар мавқеини 
оширишга, халқаро алоқаларни кенгай-
тиришга, тадқиқотлар миқёси ва сал-
моғини юксалтиришга қаратди. “Шарқ 
тиллари факультетининг ҳозирги кунда 
институтга айланиб, довруғ қозониши-
да халқаро илмий мукофотлар соҳиби, 
академик, ўзбекнинг жонкуяр олими, 
саховатли инсон Неъматуллоҳ Иброҳи-
мовнинг хизмати каттадир, — деб ёзди 
атоқли олим, академик Алибек Руста-
мов. — У ўзининг илми, таълим соҳа-
сида жаҳондаги обрў-эътиборидан оқи-
лона фойдаланиб, институтни илғор 
илму таълим даргоҳига айлантирди”.

* * *
Илмда танаффус йўқ. Илм-фан — 

узлуксиз илмий-амалий жараён. Хусу-
сан, Ватанимиз истиқлоли тақдим этган 
имконият, мафкуравий ҳурлик нафақат 
халқимиз тийнатидаги диний эътиқод 
ҳурлигига, балки ушбу соҳа билимдон-
лари, заҳматкашларига ҳам катта йўл 
очди. Миллионлаб кишилар эътиқод 
қўйган мақсад-маслак эса ҳам сиёсий, 
ҳам мафкуравий, ҳам маънавий-ахло-
қий нуқтаи назардан ғоятда нозик маса-
ла. Бу борада энг оқилона, энг одилона 
ҳамда энг мустаҳкам ва ишонарли йўл 
илм-билим йўлидир.

1991 йили Қомуслар бош таҳри-
рияти томонидан “Ал-жомиъ ас-са-
ҳиҳ” — “Ҳадис” китобининг дастлаб-
ки жилди чоп этилиши фавқулодда 
воқеа бўлди. Мазкур ҳамда навбат-
даги уч жилд ишонарли ҳадис маж-
муаси халқимиз орасида диний 
саводхонликни йўлга қўйишда, Пай-
ғамбаримиз алайҳиссаломдан мерос 
қолган ўлмас ҳикматларни оммалаш-
тиришда бебаҳо аҳамият касб этди. 
Тўртала китобнинг Неъматуллоҳ 
 Иброҳимов томонидан (шоир Мирза 
Кенжабек билан ҳамкорликда) таҳ-
рир қилиниши ҳар жиҳатдан манти-
қий ва адолатли воқеа эди.

* * *
Ўтмишда подшоҳлар, халқ қаҳрамон-

ларига атаб асарлар яратилган, улар 
шаклан ва мазмунан сийра сифатида 
эътироф этилган ҳам, бироқ том маъно-
даги сийра ва сийрашунослик сўзлари 
Расулуллоҳ (с.а.в.)нинг ҳаёт йўлларини 
ёритиб берувчи соҳани англатувчи хос 
атама мақомини олганини ёдда сақ-
лашга тўғри келади. Зеро, тарихда 
Пайғамбаримиз сийраларини баён 
этишга бағишланган манбалар ҳисоб-
сиз. Мустақиллик йилларида ўзимизда 
ушбу йўналишда кўплаб хайрли ишлар 
қилинди — бир қатор таржима асарлар 
нашр этилди ҳам. Асл бирламчи манба 
эса Ҳозирги даврга қадар етиб келган 
сийра асарларининг энг машҳури Ибн 
Ҳишомнинг “Ас Сийра ан-набавиййа”  
(Н.Иброҳимов)си ҳисобланади. 

2011 йилга келибгина ўзбек китоб-
хонлари мазкур асарнинг тўлиқ таржи-
масини ўқиш бахтига мушарраф бўл-
дилар. Устоз Неъматуллоҳ Иброҳимов 
раҳбарлигидаги таржимонлар гуруҳи 
томонидан ўзбекчалаштирилган икки 
жилддан иборат мазкур 4 китоб амал-
даги алифбода чоп этилган энг бир-
ламчи ва энг ишончли манба бўлиб 
турибди. Ўзбек тилидаги “Ас Сийра ан-
набавиййа” Саудия Арабистони под-
шоҳлиги томонидан юксак эътирофга 
сазовор бўлди.

* * *
Араб тили дунёдаги энг қадимий 

ва энг кенг тарқалган тиллар сирасига 
мансуб. Маъноларнинг хилма-хиллиги, 
тобланиши, оҳангдорлиги, гўзаллиги 
борасида қиёси йўқ саналади. Қуръони 
карим ва ҳадиси шариф тили экани би-
лан эса эътиқодимиз, дилимиз, имони-
мизни нурлантириб туради. Араб тили 
билан боғлиқ ҳайратланарли бир неча 
рақамга мурожаат қиламиз: “Араб ти-
лида ёруғлик 21, йил 24, қуёш 29, булут 
50, қоронғулик 52, ёмғир 64, сув 170, 
илон 100, туя 255 ва шер 350 сўз билан 
ифодаланган”. 

“Ал-Қомус” — арабча-ўзбекча қо-
мусий луғатнинг 1-жилдидан олинган 
ушбу иқтибос сўз юритилаётган тил-
нинг нақадар бойлигидан ва бениҳоя 
мураккаблигидан далолат беради. 
Устоз Неъматуллоҳ Иброҳимов раҳ-
барлигида амалга оширилган ва 
айни вақтда 4-жилди устида қизғин 
иш кетаётган мазкур луғат адабий-
маданий ҳаётимизда улкан воқеа 
сифатида ҳар қанча таҳсинга сазо-
вордир. Зеро, луғат ҳамиша халқлар, 
маданиятлар, тафаккурлар орасида 
кўприк — боғловчилик вазифаси-
ни ўтайди. “Ноёб ва ниҳоятда зарур 
маънавий мулк бўлиб қолажак “Ал-
Қомус”га киритилган сўз ва ибора 
бирликлари сони бўйича илмий жа-
моатчиликка яхши маълум бўлган 
рус арабшуноси Х.К.Барановнинг 
машҳур “Арабско-русский словарь” 
луғатидан икки ярим ҳисса ортиқ 
бўлган, ҳар бири 900-1000 саҳифали 
тўрт жилддан иборат”. У “мустақил-
лик йилларида Ўзбекистонда араб 
тили билан боғлиқ луғатшунослик йў-
налишида амалга оширилган илмий 
изланишларнинг мантиқий чўққиси 
сифатида дунё юзини кўрди”. Та-
ниқли шарқшунос олим, профессор 
З.Мунавваровнинг бу эътирофида 
заррача муболаға йўқ. 

* * *
Ўзбекистон Фанлар академияси 

академиги, Ўзбекистон Республикаси 
фан арбоби, Имом ал-Бухорий номи-
даги халқаро мукофот соҳиби, кўплаб 
давлатлар илмий жамоатчилиги то-
монидан эътироф этилган, чунончи, 
Япониядаги Фукусима префектураси-
нинг Ўзбекистондаги фахрий элчиси, 
Сен Кюн Кван (Сеул шаҳри) универ-
ситети ва Қоҳира университети (Миср 
Араб Республикаси) фахрий доктори, 
Калифорния (АҚШ) фан, таълим, ин-
дустрия ва санъат халқаро академия-
сининг ҳақиқий аъзоси, Қоҳирадаги 
Араб тили академияси — “Мажмаъ 
ал-луғат ал-арабийя”нинг ҳақиқий 
аъзоси Неъматуллоҳ Иброҳимжон 
ўғли ҳаёти ва фаолиятига доир ай-
рим манзараларни мухтасар тилга 
олдик, холос. Бир инсон умри қан-
чалар маъно-мазмунга бой бўлиши, 
бу ёруғ очунда нечоғлиқ савоб амал-
ларга улгуриши — илмий, маънавий, 
маърифий жасоратларга тўлиб-то-
шажагини ибрат, намуна ва эҳтиром 
сифатида баён этиш билан кифоя-
ландик. 

Президентимиз халқимизни учинчи 
Уйғониш — Ренессанс сари улғайиш, 
юксалиш сари бошлаётган бир пайтда 
азалий ва исбот талаб қилмас ҳақиқат 
кун тартибига чиқади: бундай юксалиш 
поғоналари халқнинг буюк фарзандла-
ри, илми донишлари, фидойи ва зиёли 
дарғалари иштирокида, етакчилигида 
забт этилади!

... Марғилонлик, фарғоналик — во-
дийлик ёши улуғ мўйсафидлар ҳа-
ли-ҳануз “Ётган манзиллари мунав-
вар бўлсин”, дея дуолар билан ёдга 
оладиган Иброҳимжон ота ўтган аср-
нинг олис 50-йиллари аввалида ўғли 
 Неъматуллоҳни Марғилоннинг тош 
кўчалари бўйлаб мактабга, қолаверса, 
мураттаб қорилар ҳузурига етаклаб 
бораётиб босган қадамларида бош-
ланган эди бу фидойи ва зиёли ҳаёт, 
бу юксалиш, бу мутараққий орзу-ният-
лар йўли. Мазмунларга тўла бу мунав-
вар йўл бардавом бўлишини истайди 
кўнгил, бардавом.

Илмда танаффус йўқ. 
Илм-фан — узлуксиз 
илмий-амалий жараён. 
Хусусан, Ватанимиз 
истиқлоли тақдим этган 
имконият, мафкуравий 
ҳурлик нафақат халқимиз 
тийнатидаги диний 
эътиқод ҳурлигига, балки 
ушбу соҳа билимдонлари, 
заҳматкашларига ҳам катта 
йўл очди. Миллионлаб 
кишилар эътиқод қўйган 
мақсад-маслак эса ҳам 
сиёсий, ҳам мафкуравий, 
ҳам маънавий-ахлоқий 
нуқтаи назардан ғоятда 
нозик масала. Бу борада энг 
оқилона, энг одилона ва энг 
мустаҳкам ва ишонарли йўл 
илм-билим йўлидир.

бўладиган иш эмасди, зеро, гап тафак-
курни ўзгартириш, соҳага бўлган турли 
паст-баланд қарашларни соғломлаш-
тириш ҳақида бормоқда эди. 

Институт раҳбарияти ўзбек шарқ-
шунослик фанига тамал тошини қўй-
ган ўнлаб улкан олимларнинг номи 
ва меҳнатларини шарафлади, бу бо-
рада ғоятда ўзбекона, керак бўлса, 
шарқона бағрикенглик намунасини 
кўрсатди. Илмли, малакали мутахас-
сислар эъзозланди, меҳнатлари қадр 
топди. Йил ўтгани сайин институт 
жамоатчилигининг “илмий нигоҳи” 
дунё жуғрофик харитасининг яна-
да бепоён ҳудудларини қамраб ола 
бошлади.

* * *
1970 йилда Тошкент давлат универ-

ситети Шарқ тиллари факультетининг 
араб тили бўлимини муваффақият-
ли тугатган Неъматуллоҳ Иброҳимов 
меҳнат фаолиятини ушбу олийгоҳда 
ўқитувчиликдан бошлар экан, бир йўла 
илмий тадқиқот ишларига ҳам кириш-
ди. Собиқ иттифоқ Фанлар академияси 
Шарқшунослик институти аспирантура-
сида таҳсилни давом эттирди. 

...ХIV асрда яшаган марокашлик 
араб Ибн Баттута “Барча мусулмон 
мамлакатларини кезиб чиққан сўнгги 
энг буюк сайёҳ” (И.Ю.Крачковский), 
“Магеллангача бўлган барча даврнинг 
энг буюк сайёҳи” (Р.Хенниг) мартабала-
рига эришган, унинг қаламига мансуб 
“Саёҳатнома” асари эса ҳали-ҳануз ўз 
даврининг бемисл қомусий манбаси 
сифатида қадрланади. Неъматуллоҳ 
Иброҳимов мазкур фундаментал асар-
нинг Туронзамин халқлари тарихи бў-
йича қимматли манба сифатида тадқиқ 
этишни ўз олдига мақсад қилиб қўйди. 

Жами 18 фаслдан иборат “Саё-
ҳатнома” асарининг 8-фасли “Султон 
 Ўзбекхон юрти — қипчоқ”, 9-фасли эса 
“Ўрта Осиё” деб аталади. Мазкур фасл-
ларда Ибн Баттута ниҳоятда қимматли 
тарихий маълумотлар баён этганки, 
улар минтақамизнинг бундан етти аср 
бурунги қиёфасини ўрганишда битмас-
туганмас манба экани Неъматуллоҳ 
Иброҳимовнинг “Ибн Баттута саёҳа-
ти — Ўрта Осиё тарихига доир манба” 
мавзусидаги диссертациясида биринчи 
марта атрофлича тадқиқ этилди. 

30 ёшида дастлабки илмий маррани 
Москвада забт этган олим Тошкентга — 
қадрдон факультетининг араб филоло-
гияси кафедрасига қайтди. 

Илм-фан уммонида дадил ва ишонч 
билан сузишда илмий муҳитнинг аҳа-
мияти ниҳоятда катта. Марказий Осиё-
да ягона шарқшунослик илми марка-
зига айлана бораётган факультетда 
Убайдулла Каримов, Павел Булга-
ков, Исматулла Абдуллаев, Шоислом 
 Шомуҳамедов, Алибек Рустамов, Азиз 

Қаюмов сингари фан дарғалари фао-
лият юритар, бундай илмий-ижодий 
муҳит истеъдодли ва интилувчан ёш-
лар учун айни муддао эди. 

Неъматуллоҳ Иброҳимов араб тили-
дан сабоқлар бериш билан бир пайтда 
навбатдаги илмий довонни забт этишга 
шайланди. Кафедра доценти мақомига 
эришган ёш олим араб тили, ўрта аср 
адабиёти, ислом тарихидан дарслар 
берди, имкони топилди дегунча турли 
мавзуларда илмий мақолалар ёзди, 
уларни нуфузли илмий мажмуаларда 
чоп эттирди. Ана шундай изланишлар 
ёш мутахассисни ҳали қўл урилмаган, 
тадқиқотчилар назари тушмаган “қў-
риқ” манзиллар сари етаклади. Шарқ 
адабий тафаккурининг, аниқроғи, араб 
бадиий тафаккурининг илк сарчашма-
ларини яхлит илмий мавзу сифатида 
ўрганишга киришди.

* * *
Неъматуллоҳ Иброҳимовнинг илмий 

изланишлар салоҳиятига хос услуб 
олимнинг масала-мавзунинг туб ил-
дизини, ўқ томирини ўрганишдан бош-
лашида намоён бўлади. Номзодлик 
диссертациясида ХIV асрга мансуб ёд-
горликни тадқиқ этган бўлса, докторлик 
тадқиқоти учун мавзуни араб халқлари 

бадиий тафаккурининг илк сарчашма-
лари — оғзаки бадиий тафаккур манба-
ларини танлади. Яъни илмий изланиш 
объекти даври янаям қадимийлашди. 

Холис ўйлаб кўрайлик, Марғилонда 
туғилиб вояга етган, падари бузрукво-
ри ва илк устозлари тарбиясида улкан 
ва соғлом илм йўлини танлаган ўзбек 
олими араб халқлари бадиий тафакку-
ри шаклланишининг илк босқичлари-
ни таҳлил қилмоқда, тадқиқ қилмоқда, 
умумлашма хулосалар чиқармоқда, 
араб дунёсининг манаман деган олим-
лари олдига ўз қарашлари, концеп-
циялари ва таклиф-мулоҳазаларини 
кўндаланг қўймоқда. Шу ўринда илми, 
зиёси мустаҳкам муҳтарам газетхон-
ларимиз ХI-ХII асрда яшаб ўтган буюк 
бобокалонимиз, илм-фаннинг турли 
соҳалари, жумладан, араб тили ва 
адабиётининг билимдони, араб тили 
грамматикаси ва луғатини, араб қа-
билалари лаҳжалари, мақоллари ва 
урф-одатларини мукаммал ўрганган, 
Жоруллоҳ, яъни “Аллоҳнинг қўшни-
си” деган шарафли мартабага муяс-
сар бўлган ватандошимиз-фахримиз 
 Маҳмуд Замахшарий сиймосини кўз ол-
диларига келтирган бўлсалар не тонг! 
Қолаверса, араб халқ оғзаки манбала-
рини ўрганиш, уларнинг турфа ёзма 
манбаларда бардавомлашувини илмий 
асослаш Шарқ ва Ғарб ўртасидаги тан 
олинган ва олинмаган ўзаро таъсир 
ришталарини мустаҳкамлаш борасида 
ҳам ғоятда муҳим қадамдир. 1984 йили 
Москвада Неъматуллоҳ Иброҳимов ёқ-
лаган “Араб халқ романи” мавзусидаги 
докторлик диссертацияси шу маънода 
чинакам илмий-маърифий жасорат 
эди! Таърифни мухтасар қилиш учун 
“роман” сўзига изоҳ берайлик.

“Сийра илк ислом даври адабий жан-
ри бўлиб, — деб ёзадилар устоз Неъ-
матуллоҳ Иброҳимов, — “ҳаёт йўли”, 
“турмуш тарзи”, “юриш услуби” маъно-
ларини билдиради. Ушбу маънода сий-
ра “сунна” (одат) сўзи билан маънодош-
дир. ...Шунингдек, сийранинг яна бир 
кўриниши халқ оғзаки ижоди сифатида 
шаклланиб, халқ қаҳрамонлари ҳаёти, 
уларнинг урушлардаги баҳодирликла-
ри таърифида сажъ услубида намоён 
бўлган. Халқ  қаҳрамонлари ҳаётига 



“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 3113. 
42035 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри,

Матбуотчилар кўчаси, 32-уй

Навбатчи муҳаррир: Соҳиба Муллаева
Мусаҳҳиҳ: Мафтуна Мингбоева
Дизайнер: Хуршид Абдуллаев

“Янги Ўзбекистон” газетаси учун масъул:
бош муҳаррирнинг биринчи ўринбосари 

Бахтиёр Абдусатторов

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: yuz-gazetasi@mail.ru ЎзА якуни — 23:45 Топширилди — 00:15

Ёдгор САЪДИЕВ: 

Санъат

6
2020 йил 20 ноябрь, 224-сон

1933 йилда бу театр академик унвонига сазовор бўлган. 
Эндиликда бу даргоҳни Ўзбек Миллий катта академик драма 

театрига айлантиришни мақсад қиляпмиз.

Уларнинг раҳбарлигида театр жамоа-
си, катта иқтидор эгалари юзлаб спек-
таклларни саҳналаштирди. Бугун ўз 
номи билан етакчи академик драма теат-
рига Ўзбекистон халқ артисти Ёдгор 
 САЪДИЕВ раҳбарлик қилаётир. Халқи-
мизнинг севимли актёри билан суҳба-
тимиз давомида театрнинг эртаси бор, 
деган ишонч ва эътироф яна бир бор ўз 
аксини топди. 

 
— Жорий йилги кутилмаган 
синовлар барча соҳаларга 
ўз таъсирини кўрсатди. Шу 
жумладан, театрлар ҳам 
муддатидан аввал мавсумни 
якунлаб, томошабинлар учун 
эшикларини ёпишга мажбур 
бўлди. 2020 йил, айниқса, Ўзбек 
Миллий академик драма театри 
жамоасига оғир келди, десак хато 
бўлмайди. Мана шундай ҳолатда 
етакчиликни қўлга олиш учун 
жамоага руҳий қувват бериш, 
вазиятни ўнглаш катта матонат 
талаб қилади. Шу маънода 
бугунги жамоага раҳбарлик ҳар 
қачонгидан юксак масъулият 
юклайди, тўғрими?

— Ҳа, бу йил театримиз, санъатимиз-
нинг йирик вакиллари — Дилбар Икро-
мова, Фатҳулла Маъсудов, Абдураим 
Абдуваҳобовлар шу муқаддас саҳнани, 
бизларни тарк этди. Албатта, бундай 
кетма-кет йўқотишлар жамоани чуқур 
қайғуга солди, кўп жафолар кўрди. Аммо 
Яратганнинг инояти. Ҳар қандай вазият-
да саҳнани бир зум унутмаслигимиз, 
халқимизнинг театрга, санъатга бўлган 
қизиқишини, эҳтиёжини қондириш мақ-
садида янги-янги асарлар устида иш-
лашимиз керак. Шу маънода, аввало, 

1914 йилда Маҳмудхўжа 
Беҳбудийнинг “Падаркуш” 
драмаси билан тамал 
тоши қўйилган 
ҳозирги Ўзбек Миллий 
академик драма театри 
Амин Турдиев, Сора 
Эшонтўраева, Олим 
Хўжаев, Искандар 
Мусабеков, Туроб Тўла, 
Зокир Йўлдошев, Учқун 
Назаров, Санъат Девонов, 
Ёқуб Аҳмедов, Маҳмуд 
Исмоилов, Фатҳулла 
Маъсудов сингари адабиёт 
ва санъат фидойилари 
раҳбарлигида 
томошабинга театр 
саҳнасининг асл ҳаёт 
кўзгуси экани, соҳа 
вакилларига эса унинг 
нақадар муқаддаслигини 
намоён этиб келади.

жамоанинг менга билдирган ишончи, 
қолаверса, иккинчи уйимдек азиз бўлиб 
қолган театрнинг келажаги учун раҳбар-
ликни зиммамга олдим. Қолаверса, бу 
даргоҳда бизнинг изимиздан эргашган 
иқтидорли ёшлар кўп. Уларни танлаган 
йўлидан кўнглини қолдирмаслик, саҳна-
га содиқлик руҳида тарбиялаш театрнинг 
вазифаси. Халқимизнинг, устозларим 
ҳамда  жамоанинг ишончини оқлаш учун, 
албатта, жуда катта куч керак бўлади. 

Энг муҳими, менга бу театрнинг ўт-
миши ҳам, бугуни ҳам аён экани ёрдам 
беради. Эндиликда фақат унинг эртаси 
ҳақида ўйлашим кераклигини чуқур ҳис 
қилиб, фаолият бошладим. 

 Август-октябрь ойларида юзага кел-
ган вазият сабабли зарур профилактик 
тадбирларни олиб бордик. Шундан ке-
йингина анъанавий фаолиятимиз, репе-
тициялар бошланди. Ноябрь ойининг илк 
куни театримиз ўзининг 106-мавсумини 
“Жалолиддин Мангуберди” спектакли 
билан очди. Томошабинларни шифо-
корлар тавсиясига биноан, одатдагидан 
кенгроқ оралиқда жойлаштирганимиз 
учун тўғриси, уларни сиғдира олмай қол-
дик. Айни шу ҳолат, яъни халқнинг театр-
ни соғингани қайта куч бағишлади бизга. 
Ҳозирча спектаклларни жума, шанба, як-
шанба кунлари қўйяпмиз. 

Яна бир муҳим жиҳат — бу озодалик. 
Театр биноси, театрнинг ҳовлиси бошқа 
бинолардан, бошқа ҳовлилардан фарқ 
қилиши керак. Тозалик, саранжомлик 
бор ерда файз-барака бўлади. Театрга 
келган ҳар қандай инсон унинг маъна-
вият, маърифат ўчоғи эканини ҳис қи-
лиши керак. Шунинг учун дастлаб обо-
донлаштиришга эътибор қаратдик. Бу 
борада ёшларимизнинг хайрихоҳлиги, 
фаоллигидан хурсанд бўлдим. Бундан 
ташқари, театрда электр ва иситиш тар-
моқлари муаммоси ҳам етарлича эди. 
Масалан, 2014 йилдан буён спектакль 
олдидан томошабинлар тўпланади-
ган фойе исимайди, бир ёқда чироқлар 
муаммоси. Албатта, буларни бажариш 
учун мутасадди ташкилотларнинг кўмаги 
зарур эди. Шу ўринда бизга катта ёрдам 
бераётган “Дўстлар клуби”нинг аъзоси – 

ҳамкоримиз “Ўзкимёсаноат” акциядорлик 
жамияти раҳбарияти, шаҳар электр тар-
моқлари масъулларига, ободонлашти-
риш ишлари юзасидан Шайхонтоҳур ту-
мани, Тошкент шаҳар ҳокимликларининг 
ободонлаштириш бўлимлари ходимла-
рига алоҳида миннатдорлигимни айтиб 
ўтмоқчиман. 

— Айтганингиздек, ҳар 
қачон, айниқса, бугун жамоа 
учун саломатлик биринчи 
галдаги масала. Бу борада 
тиббиёт ходимлари ҳамиша 
нажоткоримиз бўлиб келган. 
Отахон театримиз томонидан 
шифокорлар ҳаётига оид 
спектакль саҳналаштириш 
режалаштирилгани ҳақида 
эшитгандик. Бундан ташқари, 
яна қайси янги асарлар устида 
иш олиб борилаётгани тўғрисида 
гапирсангиз.. 

— “Сен борсан аслида мана шу кўнгил 
тўлгани, Сен улуғ дардкашимсан, буюк 
шифокор!”. Мана шу шиор асосида бит-
та асар саҳналаштириш бизнинг бурчи-
миз. Чунки шифокорлар ўзининг жонини 
хатарга қўйиб бўлса-да, халқимизни ас-
раяпти. Бундай инсонлар ҳақида йўл-йў-
лакай асар яратиб бўлмайди. Уларнинг 
жасорати қадар буюк бир саҳна асарини, 

албатта, яратамиз. Нафақат шифокор-
лар ҳақида, эндиликда бошқа мавзулар-
да ҳам фақат пишиқ, мукаммал, халқни 
яхшиликка ундайдиган асарлар устида 
ишлашни жамоа билан келишиб олдик. 
Айни пайтда “Уруш одамлари” спектакли 
устида ишлаяпмиз. Шуни алоҳида айтиш-
ни истар эдимки, яқинда театримизнинг 
30 нафарга яқин ёшларини тажрибали, 
забардаст режиссёр Баҳодир Йўлдошев-
га бириктирдик. Бу билан уларни, авва-
ло, профессионалликка ўргатиш, театрга 
бўлган муҳаббатини ошириш назарда 
тутилган бўлса, иккинчи томондан Пре-
зидентимиз ташаббуси билан Алишер 
Навоий таваллудининг 580 йиллигини 
кенг нишонлаш ишларига муносиб ҳис-
са қўшиш, яъни бу қутлуғ санага туҳфа 
тайёрлаш. Тўғрироғи, “Садди Исканда-
рий” спектаклини маромига етказиб саҳ-
налаштирмоқчимиз. Ва бу борадаги иш-
ларни бошладик. Театримизнинг кичик 
саҳнаси ҳам бор, у ҳам ишлаб туриши 
керак. “Садди Искандарий” ҳам ана шу 
кичик саҳнамизда кўрилгач, насиб қилса, 
Ҳазратнинг таваллуд санаси арафасида 
катта саҳнага олиб чиқамиз. 

— Бугун мамлакатимиз Учинчи 
Ренессансга қадам қўйди. Бу 
борада миллатимиз зиёлилари, 
илм-фанимиз етакчиларининг 
турли фикр-мулоҳазаларига 
гувоҳ бўляпмиз. Янги Ренессанс 
ва шундай мураккаб вазиятда 
соҳага доир янги қарор ва 
фармонлар қабул қилингани 
айни муддао бўлди.

— “Ўзбеккино” миллий агентлигининг 
илтимоси билан хизмат юзасидан яқин-
да Қорақалпоғистонга бориб келдим. Шу 
ерда менда бир ғоя уйғонди. Қорақал-
поқ ва ўзбек халқининг қон-қардошлиги-
ни амалда, саҳнада намоён этишимиз 
керак. Буни Иззат Султоннинг “Имон” 
ва қорақалпоқ адиби Ўрозбой Абдураҳ-
моновнинг “Ўжар” спектаклларини бир-
галикда ижро этиш орқали кўрсатишни 
ўйладим. Яъни саҳнада бир пайтда икки 
тил янграйди. Бу ғояни Маданият вази-
ри Озодбек Назарбеков ҳам, Қорақалпо-
ғистон  Республикаси Жўқорғи Кенгеси 
раиси Мурод Камолов ҳам бирдек қўл-
лаб-қувватлади. 23 ноябрдан 2 декабр-
гача Нукус шаҳрида бўлиб, тайёргарлик 
олиб борамиз ва “Бердақ” номидаги му-
сиқали драма театрида янги талқиндаги 
спектаклни қорақалпоқ халқига тақдим 
этамиз. Режамизга кўра, бир ойдан сўнг 
улар Тошкентга келади. Ҳамкорликда-
ги икки тилли спектаклимизни пойтахт-
да ҳам намойиш этамиз. Шунингдек, бу 
ишни ҳар битта вилоят театрларида ҳам 
давом эттиришни ният қиляпмиз. Чунки 
вилоятлардаги актёрларнинг қанча-қан-
часи бу театрга кира олмаган. Театримиз 
актёрлари билан роль ижро этишни бир 
умр орзу қилади улар. Бу билан уларнинг 
орзулари амалга ошиб, қалблари ғурур-
га тўлиб, Ўзбек Миллий академик драма 
театрида роль ўйнагандек бўлади гўё. Бу 
ҳаракатларимиз ҳам қайсидир маънода 
Учинчи Ренессансга театр соҳасида қў-
йилаётган илк қадамлар, деб ҳисоблай-
ман. 

Апрель ойида қабул қилинган қарор 
ва фармонга келадиган бўлсак, улар-
да давлатимиз раҳбарининг халқимизга 
бўлган меҳри яққол сезилиб турибди. 
Тўғриси, бундай қарорлар, фармонлар 
аввал бўлмаган. Маданият соҳасига бўл-
ган муҳаббатнинг юксак намунаси бу. Биз 
энди мана шу меҳрга муносиб бўлиши-
миз, ишончни оқлашимиз керак. Албатта, 

ўз меҳнатимиз, Янги Ўзбекистонни қуриш 
борасидаги дадил қадамларимиз, фидо-
йилигимиз билан. 

— Бугун давлатимиз раҳбари 
бошчилигида ягона мақсадимиз 
— халқни рози қилишга айланиб 
боряпти. Бундай эзгу мақсад 
театр санъатида ҳам амалга 
ошиши керак, албатта. Бу борада 
театр олдидаги режалар қандай?

— Куни кеча мен Касаба уюшмала-
рининг саккизинчи Қурултойида де-
легат сифатида қатнашдим. Ана шу 
ерда Касаба уюшмаларининг Янги 
Ўзбекистонни қуришдаги ҳиссаси-
да гўёки барча соҳалар истиқболини 
кўрдим. Президентимизнинг улар-
га йўллаган табригида Касаба уюш-
малари академиясини ташкил этиш,  
11 ноябрни  Касаба уюшмалари куни, 
деб номлашдек эзгу мақсадларни эши-
тиб, жуда хурсанд бўлдим. 5 500 минг 
аъзоси бўлган Касаба уюшмаларининг 
инсон ҳақ-ҳуқуқлари ҳимояси бораси-
даги ишларидан кўнглим тўлди. Бугун 
барча соҳада қисқа давр ичида асрга 
татигулик ишларнинг бўлаётгани қу-
вонтиради одамни. Ислоҳотлар, туб 
ўзгаришларни бугун ҳаммамиз кўриб-
билиб турибмиз. Янги Ўзбекистонни 
ҳаммамиз биргаликда қурамиз. Илгари 
Ўзбекистон — келажаги буюк давлат 
дейилар эди. Бугун бемалол Ўзбекис-
тон — буюк давлат дейишга ҳақлимиз. 
Айниқса,  Президентимизнинг биринчи 
марта БМТ минбаридан ўзбек тилида 
нутқ сўзлагани буюклигимизни бутун 
жаҳонга исботлаш баробарида ўзбек ти-
лининг мартабаси, нуфузини кўтаришга 
хизмат қилди. 

Мен ёшларга ҳам кўп айтяпман. 
Кино, клипларда, сериалларда юлдуз 
бўлинглар, майли, буларнинг ҳаммаси 
вақтинча машҳурлик. Аммо театр санъ-
аткорга синмас қанот бағишлайди. Бу 
пойдевори бор санъат. Пойдевор эса 
шу муқаддас саҳна. Президентимиз 
маънавият-маърифат ҳақида қайғуриб, 
шундай деган эди: “Менинг назаримда 
охирги пайтларда маънавият-маъри-
фат борасида иммунитетимиз бир оз 
пасайиб қолди. Қолаверса, баъзи бир 
ёшларимиз ота-боболаримиздан қолган 
қадриятларимизга беписандлик билан 
қараяпти”. Дарҳақиқат, кейинги пайтда 
бу нарса театрда ҳам сезилиб қолганди. 
Театрнинг қутлуғ анъаналарига, буюк 
қадриятларимизга нисбатан беписанд-
лик кўринаётганди. Энди бунақаси кет-
майди. Қадриятларга озор бермаслик 
керак. Ўзбек миллий академик драма 
театри — улкан мактаб.

Биринчи галда қадрсизланиб бораёт-
ган анъаналаримизни тиклашимиз керак. 
Қолаверса, саҳнадаги профессионал-
ликни кучайтирайлик. Шу орқали театрни 
асраш керак. 1933 йилда бу театр акаде-
мик унвонига сазовор бўлган. Эндиликда 
бу даргоҳни Ўзбек Миллий катта акаде-
мик драма театрига айлантиришни мақ-
сад қиляпмиз. Жамоамиз билан унинг 
катта театр мавқеини олиши учун астой-
дил меҳнат қилиш, аввало, халқимизга 
манзур асарларни тақдим қилишга ке-
лишиб олдик. Илоҳим, пандемия балоси 
нафақат юртимиз, бутун дунёдан тезроқ 
даф бўлиб, театрларимиз яна томоша-
бинлар билан тўлсин. Умримиз, кучимиз, 
қудратимиз қадар шу азиз элга хизмат 
қилишдан толмайлик. 

“Янги Ўзбекистон” мухбири
 Муножат МЎМИНОВА 

суҳбатлашди.

Ватан меҳри 
қалбимизда, 
юрагимизда

“ҚАДРИЯТЛАРГА ОЗОР 
БЕРМАСЛИК КЕРАК”

МАЪНАВИЯТ

Тошкент вилоятининг туман ва шаҳарларида уюштирилган “Вата-
нимиз байроғи — фахримиз, ғуруримиз!”  тантаналари “Янги Ўзбекис-
тон — янгича дунёқараш” тадбирларига уланиб кетди. Олий ва ўрта 
таълим муассасалари, ҳарбий қисмларда шоир ҳамда ёзувчилар, 
олимлар, эл севган санъаткорлар билан жонли мулоқотлар, маъна-
вий-маданий учрашувлар жуда кўтаринки руҳда ўтди.

— Жорий йил халқимиз учун жуда оғир ва синовли келди. Пан-
демия ҳали ҳам орамизда. Аммо кайфиятни кўтариш учун ҳамиша 
сабаб топилади. Вилоятимиз бўйлаб “Янги Ўзбекистон — янгича 
 дунё қараш” шиори остида тадбирлар ўтказяпмиз. Байроғимиз қабул 
қилинган кун муносабати билан ташкил этилаётган байрам тантана-
лари ўша тадбирларимизнинг давоми бўляпти. Умуман, эртанги кун-
га ишонч, порлоқ истиқбол учун жон куйдириш иштиёқи барчамизни 
бирлаштириб турибди, — дейди Тошкент вилояти ҳокими ўринбосари 
Акмал Умаралиев.

Ўтаётган ҳаётимизнинг ҳар бир кунида байроғимиз сингари рамз 
ва тимсолларнинг ўрни бениҳоя муҳим аҳамият касб этади. Вилоят-
нинг маъмурий маркази ҳисобланмиш Нурафшон шаҳрида ўтказил-
ган байрам тадбирлари бунга яққол мисол бўлди.

Кўтаринки кайфиятда нишонланган байрам шукуҳи нурафшонлик-
лар қалбига бир олам завқ бағишлади. Унда Нурафшон шаҳри ҳамда 
Ўрта Чирчиқ туманининг жамоатчилик вакиллари, маҳаллалар аҳли 
ва ёшлар иштирок этди.

Тадбирда “Ўзбекистон Республикасининг Давлат байроғи тўғри-
сида”ги қонуннинг мазмун-моҳияти, байроқнинг нафақат давлатнинг 
рамзий белгиси, балки юртдошларимизнинг қалбидан, юрагидан жой 
олган фахр-ифтихор белгиси эканлиги хусусида фикрлар билдирил-
ди. 

Тоғлар бағрида жойлашган Ангрен шаҳрида бўлиб ўтган тантанали 
тадбирлар, спорт мусобақалари зумрад қишнинг ташрифидан дарак 
берган қор учқунлари билан тиллашгандай таассурот уйғотди. Тадбир 
давомида янграган қўшиқлар навоси, мусиқа жаранги виқорли тоғлар 
бағрида акс-садо бергандай туюлди.

Республика Маънавият ва маърифат маркази вилоят бўлими раҳ-
бари Сайёра Файзиева байроғимиз ер юзининг барча сарҳадларида 
мустақил Ўзбекистон давлати борлигини англатишини эътироф этган 
ҳолда, байрам қатнашчиларига самимий эзгу ниятларини изҳор этди. 

Шу ўринда таъкидлаш лозимки, вилоятнинг 14 та маҳалла фуқаро-
лар йиғинида “Янги Ўзбекистон — янгича дунёқараш” ғояси асосида 
уюштирилган маънавий-маърифий тарғибот тадбирлари ҳам жуда 
уюшқоқлик билан ўтди. 

Айниқса, Қибрай туманининг “Янгиобод” ва “Дўстлик” маҳалла 
фуқаролар йиғини ҳудудидаги 19- ва 38-умумтаълим мактабларида 
ташкил этилган тадбир кўпчиликда катта таассурот қолдирди. Унда 
Ўзбекистон Халқаро ислом академияси исломшунослик факуль-
тети декани Зокир Рўзиев, академиянинг илмий бўлими бошлиғи 
Очил  Эрназаров, “Дўстлик” маҳалла фуқаролар йиғини раиси Клара 
 Жўрабекова сўзга чиқиб, бугун мамлакатимизда амалга оширилаёт-
ган улкан ислоҳотларнинг аҳамияти, халқ давлатга эмас, давлат таш-
килотлари халққа хизмат қилаётганининг моҳиятини йиғилганларга 
тушунтириб берди.

— Бугунги тадбир кўнгилдагидек  ўтди, — дейди “Дўстлик” маҳалла 
фуқаролар йиғини раиси Клара Жўрабекова. — Маҳалламиз аҳоли-
сига, ёшларга сўнгги уч-тўрт йилда юртимизда амалга оширилган ўз-
гаришларни мисоллар билан тушунтириб бердик. Буни биргина биз-
нинг маҳалламиздаги ўзгаришларда ҳам кўриш мумкинлигини айтдик. 
Президентимиз раҳбарлигида адабиётга, маънавиятга, маданиятга 
берилаётган эътибор, сўзсиз, янги Ўзбекистонда янгича дунёқараш 
шаклланишига хизмат қиляпти. Янгича дунёқарашга эга инсон эса 
юрт равнақини, халқ фаровонлигини ҳар нарсадан устун қўяди.

Кўтаринки руҳда ўтган “Янги Ўзбекистон — янгича дунёқараш” тад-
бирларида таниқли санъаткорлар дастурлари, турли саҳна кўриниш-
лари намойиш этилди. 

Давлат рамзлари халқнинг ўтмиши, бугуни ва 
келажагини ўзида мужассам этганлиги учун ҳам 
ҳамиша муқаддас ва улуғ саналади. Бошимиз 
узра ҳилпираб турадиган байроғимиз Ўзбекистон 
деган жаннатмонанд мамлакатнинг борлигини 
доимо бизга англатиб ва эслатиб туради. 

 Гуличеҳра ДУРДИЕВА,
 “Янги Ўзбекистон” мухбири

Янги Ўзбекистон — янгича дунёқараш


